ქართული პრესის მონიტორინგი

26.03.2018
სარჩევი: 

- 6 -კვირის პალიტრა


- 6 -"მსოფლიოში სასტიკი შეტაკებების მოწმენი გავხდებით..." (კვირის პალიტრა)


- 8 -"ჩვენმა შვილებმა სირცხვილს სიკვდილი არჩიეს" (კვირის პალიტრა)


- 9 -"რუსეთი არ თვლემს, ისევე როგორც ჩინეთი" (კვირის პალიტრა)


- 11 -ქართველებზე მონადირენი (კვირის პალიტრა)


- 11 -"ამ საქმეს შევაკვდები და არ დავთმობ" (კვირის პალიტრა)


- 13 -კილერის მორიგი მსხვერპლი ბიზნესმენი (კვირის პალიტრა)


- 13 -"სამართლიანობის ილუზია რომ გაქრება, იწყება დიდი გაბრაზება" (კვირის პალიტრა)


- 15 -ალია


- 15 -„ხელისუფლება გამოიცვლება არა საარჩევნო გზით და უმტკივნეულოდ, არამედ, ძალიან მძიმე ფორმით“ - ხელისუფლების მაღალჩინოსნების ნამოქმედარი საქმეები გადაიხედება ბევრი მათგანი აღმოჩნდება ციხეში (ალია)


- 18 -რა მოხდა „ოცნების“ ოფისში შეხვედრისას? - ზუსტად ვიცი, შს მინისტრმა თქვა, პრემიერად მოსვლის შემთხვევაში, პორტფელს მხოლოდ ორი მინისტრი შეინარჩუნებსო (ალია)


- 21 -„არჩილ თალაკვაძე 2012 წლამდე გაქანებული „ნაციონალი“ იყო. მიშას დროს ახალგაზრდული ბანაკები რომ ეწყობოდა, თალაკვაძე ამ ბანაკებს ხელმძღვანელობდა და ლეკვივით დასდევდა სააკაშვილს“ (ალია)


- 23 -რა მოხდება 26 მარტი - 2 აპრილის მონაკვეთში? - გამოაშკარავდებიან ის პოლიტიკოსები და საზოგადოებრივი ძალები, რომლებიც ყველაზე მეტად ატყუებენ საზოგადოებას... (ალია)


- 23 -რას აკეთებდნენ გვარამიას „ზვიადისტი“ მამა და გაბუნიას ტელეწამყვანი დედა (ალია)


- 24 -სად არის საპატრიარქო? სად არიან ის მეუფეები და მამაოები, ამბიონიდან ქრისტიანობის დაცვას, მისთვის თავგანწირვას რომ მოგვიწოდებენ? აგერ, ბიჭებმა გადადეს თავი, მაგრამ ციხეში ამოყვეს თავი! რატომ არ ჩაუდგა ამ ბიჭებს თავდებში საპატრიარქო? (ალია)


- 26 -„ამას შეიძლება დიდი უბედურება მოჰყვეს“ - რელიგიური გრძნობების შეურაცხყოფა სისხლის სამართლის დანაშაულად ჩაითვლება?!  (ალია)


- 27 -„მინდა ქართულად მოაზროვნე ადამიანებს მოვუწოდო, არ არის ერთმანეთის მტრობის დრო! გავერთიანდეთ, ახლა ერთად ბრძოლის დროა“ - ხელისუფლება შეშინებულია, აშშ-ს საელჩო მართავს ხელისუფლებას და რამდენადაც მე ვიცი, ეს პირდაპირ ამერიკის ელჩის მოთხოვნა იყო (ალია)


- 27 -მელორ ვაჩნაძე „ალიას“ დაკავების სკანდალურ დეტალებს უყვება! - როგორ მოხვდა მარნეულის პოლიციაში და რატომ უჩივის 13 სააგენტოს? (ალია)


- 29 -ხელისუფლებამ „ქართული მარში“ იცით რატომ გაწირა? - რას უყვება „ალიას“ ბადრი შუბლაძე (ალია)


- 29 -მამაჩემი, ჭაბუა ამირეჯიბი ბერი იყო და უფლება არ მაქვს, ჩუმად ვიყო, როდესაც საფრთხე ქართულ ეკლესიასა და პატრიარქს ემუქრება - პატრიარქის თანამოსაყდრე, მეუფე შიო არის თუ არა დასავლეთის აგენტი და შეეცდებიან თუ არა მის ლიკვიდაციას? (ალია)


- 31 -შეშლილი, შეშლილი, შეშლილი სამშობლო (ალია)


- 31 -ვინ მფარველობს „საქართველოს ფოსტის“ დირექტორს და ვინ უწერს წიგნს ლევან ჩიკვაიძეს? (ალია)


- 32 -ავთანდილ საყვარელიძის თაღლითური საქმის სკანდალური დეტალები - მთავარი მოწმე „ალიასთან“ ალაპარაკდა (ალია)


- 33 -სახელმწიფო თუ არ გვიცავს გადამხდელებს, თუ გვაიძულებს, თავად ამოვიღოთ ის, რაც წაგვართვეს, ხელს თუ გვკრავს ისევ ქურდებთან და ძველ ბიჭებთან მისასვლელად, რატომ უნდა ვუხადოთ ასეთ სახელმწიფოს გადასახადები?!  (ალია)


- 34 -სკანდალი რუსეთში ქართული ფესვებით (ალია)


- 35 -რაულ რაზმაძე: ჩემმა მრავალწლიანმა გამოცდილებამ და საქმის სიყვარულმა „პროექტმშენკომპანი“ ძლიერ და სანდო კომპანიად ჩამოაყალიბა“ (ალია)


- 35 -პრაიმტაიმი


- 35 -პუტინის მორიგი ექვსწლიანი საპრეზინდეტო ვადა და კრემლის გზავნილები / „ძალიან არაპოპულარულ მოსაზრებას გამოვთქვამ: ჩემი ღრმა რწმენით, „ჟენევის ფორმატმა“ უდიდესი ზიანი მიაყენა საქართველოს“  (პრაიმტაიმი)


- 37 -ოთხოზორია-ტატუნაშვილის სია / დავით ბაშარული – მოკლეს 2014 წელს გიგა ოთხოზორია – მოკლეს 2016 წელს არჩილ ტატუნაშვილი – მოკლეს 2018 წელს / ვინ მოხვდება ოთხოზორია- ტატუნაშვილის სიაში (პრაიმტაიმი)


- 38 -სალომე ზურაბიშვილი პოლიტიკურ კარიერასა და გამოცდილებაზე / „იმდროინდელი პოლიტიკური ვითარება პირდაპირ შემეხო და კინაღამ შემაცვლევინა ცხოვრების გეზი“ (პრაიმტაიმი)


- 39 -საიდუმლო სერობა ფოთისა და ხობის ეპარქიაში / მეუფე გრიგოლმა საარჩევნო კამპანია დაიწყო (პრაიმტაიმი)


- 40 -ბიზნესმენის მკვლელობის უცნობი დეტალები (პრაიმტაიმი)


- 41 -ასავალ-დასავალი


- 41 -არჩილ ტატუნაშვილის დაკრძალვის დღეს იალბუზზე ზვავი ჩამოწვა! („ასავალ-დასავალი“)


- 41 -წმინდა თამარ მეფის პრეზერვატივზე გამომსახველი კომპანია „აიისა“ ხაზარაძის „თიბისი ბანკმა“ დააფინანსა//კვირიკაშვილის საქართველოში სატანისტები საპატრიარქოს უკვე ღიად დასცინიან! („ასავალ-დასავალი“)


- 42 -ელიზბარ ჯაველიძე: მივმართავ ოცნების ხელისუფლებას - სასწრაფოდ გაათავისუფლეთ ციხიდან ქრისტესთვის დევნილები და იქ ქრისტეს მაგინებლები ჩასვით! („ასავალ-დასავალი“)


- 42 -უსინდისო ხელისუფლება და სინდისის პატიმრები//კვირიკაშვილმა მართლმადიდებლობის დამცველები დააჭერინა//ქართველო ერო, ატეხე განგაში: ქართულ ოცნებაში სააკაშვილის რეჟიმის ნიშნები გამოჩნდა! („ასავალ-დასავალი“)


- 43 -ბიძინა ივანიშვილისა და ჟანი სიხარულიძის  გასაუბრება//კვირიკაშვილის მთავრობავ, ჯოხმარგველაზე შეგსვიო, ქართულ ოცნებას სინდისის პატიმარი ჰყავს ექვსიო! („ასავალ-დასავალი“)


- 43 -ლუკაშენკო, რომელმაც მარგველაშვილი კარტოფილში გაუშვა, საქართველოში შემთხვევით არ ჩამოსულა! („ასავალ-დასავალი“)


- 44 -რიგითი გაბუნიას გადასარჩენად//ღია წერილი გიორგი გაბუნიას დედას - ჯულიეტა ვაშაყმაძეს! („ასავალ-დასავალი“)


- 44 -ნიკოლოზ მჟავანაძე: დღეს საქართველოში ქრისტიანობა იდევნება! („ასავალ-დასავალი“)


- 45 -ღია წერილის პროლოგი საქართველოს ჯანდაცვის მინისტრის მოადგილეს ზაზა სოფრომაძეს! („ასავალ-დასავალი“)


- 46 -„უფლებადამცველი“ რესპუბლიკელებისათვის კანონი იმისთვის არსებობს, რომ დაარღვიონ!//პარლამენტარებო, აღვადგინოთ სამართლიანობა! („ასავალ-დასავალი“)


- 47 -ზურაბ ლიპარტია: იმ ნიადაგის გამოყენება, სადაც დაავადებული კარტოფილი მოხვდა, 20 წლის განმავლობაში არ შეიძლება! („ასავალ-დასავალი“)


- 47 -ზაზა პაპუაშვილი: პრეზიდენტი სარკოზი დაიჭირეს და ვინ ჯანდაბაა ბოკერია, რომ კაციშვილი ვერაფერს უბედავს? („ასავალ-დასავალი“)


- 47 -ჯაბა ექიმი: სამედიცინო თვალსაზრისით, საქართველოში სამოქალაქო ომი მწიფდება! („ასავალ-დასავალი“)


- 48 -ლადო კახაძე: ეს საერთაშორისო ორგანიზაციები იმ ბაქტერიების ფუნქციას ხომ არ ასრულებენ, ჭრილობის შეხორცება რომ არ უნდათ? („ასავალ-დასავალი“)


- 49 -ვინ უშლის ხელს ქვეყნის დაწყნარებას? („ასავალ-დასავალი“)


- 50 -რეზონანსი


- 50 -ლუკაშენკო, როგორც საქართველო-რუსეთის მოლაპარაკების შუამავალი / ექსპერტთა ნაწილი მიიჩნევს, რომ პრემიერის ღია მიმართვა რუსეთისადმი შემთხვევით არ დაემთხვა საქართველოში ბელორუსიის პრეზიდენტის ვიზიტს (რეზონანსი)


- 51 -ჩიტაძე: საოკუპაციო ხაზთან ევროკავშირის სადამკვირვებლო პუნქტები უნდა გაიხსნას (რეზონანსი)


- 52 -ტატუნაშვილის მკვლელობა ცხინვალში და ქართველი მომღერლების კონცერტები მოსკოვში / ნანი ბრეგვაძემ მოსკოვში დაგეგმილი კონცერტი გადადო, ჯგუფი "მგზავრები" კი რუსეთში ტურნეს მაინც ჩაატარებს  (რეზონანსი)


- 53 -რამდენად გამართლებულია, არჩილ ტატუნაშვილის სადისტური მკვლელობის ფონზე, ქართველი მუსიკოსების რუსეთში გამოსვლა? (რეზონანსი)


- 54 -უკრაინული სპეცრაზმის რეიდი "ქართული ლეგიონის" ბაზაზე (რეზონანსი)


- 55 -საქართველოში სექსუალური სკანდალების სერია იწყება /ქალები ალაპარაკდნენ, სახალხო დამცველი "გავლენიანი და ცნობილი პირების მხრიდან" თავის თანამშრომლებზე სექსუალური ზეწოლის რამდენიმე ფაქტს იძიებს (რეზონანსი)


- 56 -ნიკა გვარამიას შანტაჟი პირდაპირი ეთერით (რეზონანსი)


- 56 -გიორგი მარგველაშვილი: „ამ საზოგადოებას ბევრად კარგად ესმის გინებით ნათქვამი, ვიდრე მშვიდად ნალაპარაკები“(რეზონანსი)


- 57 -„სიტი-პარკის „მენეჯმენტი სამართლებრივი ბრძოლის გაგრძელებას სასამართლოსა და საერთაშორისო  არბიტრაჟში გეგმავს ( რეზონანსი)


- 57 -ახალი თაობა


- 57 -გიორგი კახიანი: „პრეზიდენტობის  ქალ კანდიდატზე არ გვიმსჯელია“ (ახალი თაობა)


- 58 -ზაალ კასრელიშვილი: „არ დავუშვებთ, რომ საქართველოს ხელისუფლება რუსეთს დაუწვეს“ (ახალი თაობა)


- 59 -პეტრე მამრაძე: „რუსეთთან დიალოგი აუცილებელია“ (ახალი თაობა)


- 59 -„არჩილს უთხოვია  სასაფლაოზე ავიდეთ ბიჭებს მოვესიყვარულებიო. ასულა ტელეფონის შუქზე დაუვლია საფლავები“ (ახალი თაობა)


- 59 -„გაბუნიას თავს კიკინიანი ბიჭი დაესხა. სად  გინახავთ კიკინიანი მარშელი“ (ახალი თაობა)


- 60 -ზაზა სარალიძე: „ჩემი შვილი მისმა მეგობრებმა გაყიდეს, მინიმუმ, ორი მკვლელი ახლა ქუჩაში დადის“ (ახალი თაობა)




კვირის პალიტრა

"მსოფლიოში სასტიკი შეტაკებების მოწმენი გავხდებით..." (კვირის პალიტრა)

ავტ. ნათია დოლიძე

ინტერვიუ ხათუნა ლაგაზიძესთან. 

ექსპერტი ხათუნა ლაგაზიძე ჟენევის ფორმატის 43-ე რაუნდისგან მოსალოდნელ შედეგებზე და ამ ფორმატით ახალი ერთობლივი დეკლარაციის მიღების შესაძლებლობაზე საუბრობს.  მისი თქმით, თავიდანვე უნდა აღინიშნოს, რომ უცნობია, ზუსტად რა ტიპის დეკლარაციაზეა ლაპარაკი და ვინ იქნებიან ამ პროცესში მხარეები. ექსპერტის განმარტებით, გაჩნდა ვარაუდი, რომ საქართველოს მხრიდან ამ დეკლარაციის მხარდაჭერა, შესაძლოა, ყოფილიყო რუსეთის ზეწოლის შედეგი, რაც არჩილ ტატუნაშვილის ცხედრის გადმოცემასთან დაკავშირებულ პროცესს უკავშირდებოდა, ანუ საქართველოს ცხედრის გადმოცემის სანაცვლოდ დათმობა აიძულეს. ლაგაზიძე ამბობს, რომ ამ ვარაუდის საფუძველს გიორგი კვირიკაშვილის განცხადება იძლევა, რომელშიც, ბევრის აზრით, სწორედ გარკვეულ დათმობაზე წასვლა იკითხებოდა.
ექსპერტის შეფასებით, რუსეთთან ურთიერთობის გამოცდილებამ აჩვენა, რომ ვერც ერთმა დეკლარაციამ, ხელშეკრულებამ საქართველოს სასარგებლო ვერაფერი მოუტანა და ასე იქნება ამ შემთხვევაშიც. ის ეჭვობს, რომ შესაძლოა, ადგილი ჰქონდეს  დასავლეთის რჩევით რუსეთთან დათმობებზე წასვლას, რაც განპირობებული უნდა იყოს დროის მოგების პოლიტიკით.
„ვფიქრობ, უახლოესი მომავალი და იმის გარკვევა, თუ რა იგულისხმება ბოლო დროს მუდმივად ნახსენებ პირდაპირ დიალოგში აფხაზეთსა და ე.წ. სამხრეთ ოსეთთან, დაგვანახებს, ხომ არ გადადის საქართველო დათბობის პოლიტიკიდან დათმობის პოლიტიკაზე.“ - ამბობს რესპონდენტი. 

ლაგაზიძე აცხადებს, რომ სახელისუფლებო პიარმა "ქართული ოცნების" ხელისუფლებაში ყოფნის განმავლობაში პირველად მოახერხა აბსოლუტური კონსოლიდაცია, რასაც მოჰყვა კვირიკაშვილის წერილზე დასავლელი პარტნიორების პოზიტიური შეფასებები. ექსპერტი იხსენებს აშშ-ის და საფრანგეთის ელჩების, ასევე, იენს სტოლტენბერგის განცხადებებს, სადაც მათ კვირიკაშვილის მიერ რუსეთის მისამართით გაჟღერებული ინიციატივა მოიწონეს. კერძოდ, ისინი  მიესალმებიან საქართველოს სურვილს, ჩაერთოს დიალოგში რუსეთთან აფხაზეთისა და ცხინვალის რეგიონის საკითხების მოსაგვარებლად.

ექსპერტი პარლამენტის მიერ არჩილ ტატუნაშვილის საქმეზე მიღებულ რეზოლუციასაც აფასებს და ფიქრობს, რომ ამ ყველაფერს მხოლოდ ფორმალური ხასიათი ექნება. მისი სიტყვებით, პარლამენტს ეს რეზოლუცია უნდა მიეღო, მაგრამ მისგან ხელშესახებ შედეგს არ ელის. 
რაც შეეხება ტატუნაშვილის საქმესთან დაკავშირებით საზოგადოების განწყობას, ლაგაზიძე ამბობს, რომ რუსეთს ხელს აძლევს, თუკი საზოგადოების პროტესტი სოციალურ სივრცეში ჩაიკეტება და სამწუხაროა, რომ ამ პროცესს ხელისუფლება ხშირად ხელსაც უწყობს, იმის შიშით, რომ საპროტესტოდ განწყობილი საზოგადოების მართვა ვეღარ მოახერხოს და ეს მასვე შემოუბრუნდეს. 

რესპონენტი დასძენს, რომ ევროკავშირის და ნატოს გაფართოების პოლიტიკა, უპირველესად, რუსეთის უშუალო სამეზობლოს ეხება და ამ შემთხვევაში დარტყმა შეიძლება მიადგეს საქართველოსაც. მისივე თქმით, ვლადიმერ პუტინი შეეცდება მმართველობის ბოლო წლებში მსოფლიო კონკრეტული მოცემულობის წინაშე დააყენოს და საქართველომ ყველაფერი უნდა გააკეთოს, რათა ამ მოცემულობაში არ მოხვდეს.

"ჩვენმა შვილებმა სირცხვილს სიკვდილი არჩიეს" (კვირის პალიტრა)

ავტ. რუსუდან შელია

"კვირის პალიტრის" ინფორმაციით, რუსულმა და ოსურმა მხარეებმა არჩილ ტატუნაშვილის ცხედარი ქართულ მხარეს ისეთ მდგომარეობაში გადმოსცეს, რომ ქართველ ექსპერტებს გაუძნელდეთ დადგენა, რომ ის ნამდვილად წამებით მოკლეს. განსაკუთრებით, ეს ეხება ცხედრის შინაგანი ორგანოების ექსპერტიზასთან დაკავშირებულ საკითხებს. ექსპერტების თქმით, ცხედრის ამ მდგომარეობაში გადმოცემით რუსულმა და ოსურმა მხარეებმა დაარღვიეს საერთაშორისო კონვენციები და ჩაიდინეს სისხლის სამართლის დანაშაული. 

წამების მსხვერპლთა რეაბილიტაციის ცენტრი "ემპათიის" საერთაშორისო ექსპერტი მარიამ ჯიშკარიანი ამბობს, რომ ცხინვალის დე ფაქტო ხელისუფლებამ და რუსეთმა ყველაფერი გააკეთეს იმისთვის, რომ ვერ დადგინდეს, რა ვითარებაში დაიღუპა ადამიანი. მისივე ინფორმაციით, სხეულის ყველა მიდამოში ცხედარს დაზიანებები აღენიშნება, ეს კი, დიდი ალბათობით, მიუთითებს იმაზე, რომ გამოყენებული იყო წამების სხვადასხვა მეთოდი. 

გამოცემასთან საუბრისას გიგა ოთხოზორიას დედა ჯულიეტა ჭანტურია ამბობს, რომ საქართველოს ხელისუფლებამ არ გამოიყენა ყველა ბერკეტი, საერთაშორისო საზოგადოებისთვის ეცნობებინა,  რას აკეთებს რუსეთი ქართულ  მიწა-წყალზე. ის ხაზს უსვამს, რომ მისი შვილის მკვლელობაში ბრალდებული დღემდე დაუსჯელია. 

პორტუგალიელი ევროპარლამენტარი ანა გომეში სულისშემძვრელს უწოდებს იმ ფაქტს, რომ ტატუნაშვილის ცხედარი  მის ქვეყანასა და ოჯახს მხოლოდ 26 დღის შემდეგ დაუბრუნეს. მისივე თქმით, მთავრობამ ყველაფერი იღონა, რათა საკუთარი მოქალაქის ცხედარი დაებრუნებინა. 
გომეშის განცხადებით, რუსეთი თანდათან უფრო აგრესიული ხდება და იმ ყველაფრის მიღმა, რაც ე.წ. სამხრეთ ოსეთში ხდება, სწორედ რუსეთი დგას. „ჩვენ გვადარდებს საქართველო და მიუღებლად მიგვაჩნია რუსეთის პროვოკაციები, ქვეყანა, რომელსაც აფხაზეთი და ე.წ. სამხრეთ ოსეთი ოკუპირებული აქვს. ვფიქრობ, ეს ის დროა, როდესაც საქართველოს თითოეული მეგობარი მხარში უნდა დაუდგეს.“ - დასძენს პოლიტიკოსი და აქვე აღნიშნავს, რომ ის მხარს დაუჭერს საქართველოს პარლამენტის მიერ ტატუნაშვილის საქმეზე შემუშავებულ რეზოლუციას ევროპულ მთავრობებსა და ინსტიტუციებში. 

ლიტველი ევროპარლამენტარი პეტრას აუსტრევიჩუსის შეფასებით, მსგავსი სიტუაციების ფონზე, წარმოუდგენელი ჩანს, მაგრამ აუცილებელია კომპრომისი. მისივე თქმით, ეჭვი არავის ეპარება, რომ დიალოგის გარეშე ვითარება​ უფრო დამძიმდება.“ჩვენ გვინდა საქართველო იყოს ეკონომიკურად ძლიერი, პოლიტიკურად სტაბილური და უსაფრთხო, მაგრამ ჩანს, სხვებს სხვა გეგმა აქვთ, რომელიც თბილისის ხედვას არ ემთხვევა.“ - დასძენს ლიტველი პოლიტიკოსი. 

"რუსეთი არ თვლემს, ისევე როგორც ჩინეთი" (კვირის პალიტრა)

ავტ. ვაჟა თავბერიძე

ინტერვიუ ანდერს ფოგ რასმუსენთან.

ნატოს ყოფილი გენერალური მდივანი ანდერს ფოგ რასმუსენი გამოცემასთან აღმოსავლეთპარტნიორობის ქვეყნების ევროპული ინტეგრაციის შემაფერხებელ გარემოებებზე განმარტებას აკეთებს. მისი თქმით, პირველი ფაქტორი, რა თქმა უნდა, რუსეთია, რომელიც დაინტერესებულია ამ პროცესის პარალიზებით.
მეორე მიზეზად ის  უკრაინაში, მოლდოვასა და საქართველოში არსებულ დემოკრატიული ვითარებას ასახელებს. მისივე სიტყვებით: “თუ ევროპაში ხშირად გვესმის საუბარი უკრაინით ან საქართველოთი ბრიუსელის გადაღლილობაზე, დამიჯერეთ, ეს ქვეყნებიც საკმაოდ გადაიღალნენ ევროკავშირით და ამ გადაღლილობამ ძალიან ცუდ დროს მოგვიწია“. 
რასმუსენი ევროინტეგრაციის ერთ-ერთ დაბრკოლებად იმასაც ასახელებს, რომ ჯეროვნად არ ხდება იმ რეფორმების დაფასება, რომლებსაც უკრაინა და საქართველო ატარებენ:
„თუ ამ ქვეყნებს ვერ დავარწმუნებთ, რომ მძიმე​ შრომა დაუფასდებათ, ევროკავშირს არ უნდა გაუკვირდეს, რომ ჩვენმა აღმოსავლეთევროპელმა პარტნიორებმა უკან გადადგან ნაბიჯი,  რასაც ევროპისთვის საგანგაშო გეოპოლიტიკური შედეგები მოჰყვება. რუსეთი არ თვლემს, ისევე როგორც ჩინეთი.“ - აცხადებს რესპონდენტი.

რასმუსენი ასევე აფასებს ანალიტიკოსი ლუკ კოფის მიერ გამოთქმულ ინიციატივას, საქართველოს ნატოში​ გაწევრებას ოკუპირებულ ტერიტორიებთან მიმართებაში მეხუთე მუხლის გამოტოვებით. რესპონდენტი ამბობს, რომ ეს იქნებოდა ირიბი აღიარება იმისა, რომ აფხაზეთი და ე.წ. სამხრეთი ოსეთი დაკარგულია და ისინი საქართველოს შემადგენლობაში აღარ შედიან, რასაც საქართველო არ უნდა დაეთანხმოს. 

ქართველებზე მონადირენი (კვირის პალიტრა)

ავტ. ლალი პაპასკირი

სტატიაში ნათქვამია, რომ საქართველოს პარლამენტმა მიიღო რეზოლუცია, რომლის თანახმად, საქართველოს მთავრობამ უნდა შეადგინოს "ოთხოზორია-ტატუნაშვილის სია", რომელშიც საქართველოს მოქალაქეების წინაშე ჩადენილი დანაშაულისთვის მსჯავრდადებული/ბრალდებული პირები იქნებიან შესული.
"კვირის პალიტრა" წერს ზოგიერთი იმ პირის შესახებ, რომლებიც წლების განმავლ​ობაში ეთნიკურ ქართველებს ავიწროვებდნენ. 
გამოცემასთან საუბარში ანონიმური წყარო აცხადებს, რომ არჩილ ტატუნაშვილის მკვლელობაში "ედინაია ოსეტიას" წევრის, სპარტაკ დრიაევის ხელი ურევია. მეორე ვერსიით, ტატუნაშვილის მკვლელობაში ასევე ფიგურირებს​ ლუდვიგ ხაჩიროვი, რომელიც ე.წ. სამხ​რეთ​ ოსეთის ძალოვანი უწყებების თანამშრომელია.
„კვირის პალიტრის“ ცნობით, ქართველების წამებაში განსაკუთრებული სისასტიკით გამოირჩეოდნენ: ნიკოლაი კოზიცინი (კაზაკების მეთაური), ბალა ბესტაევი (ე.წ. სამხრეთ ოსეთის სამთო სპეცრაზმის მეთაური, შემდგომში "პარლამენტის" წევრი), რობერტ გულიევი (2003 წლიდან ე.წ. სამხრეთ ოსეთის შს მინისტრი).
სტატიაში მოთხრობილია აფხაზეთში წლების წინ მომხდარი გატაცების, გაუპატიურებისა და მკვლელობის რამდენიმე ფაქტის შესახებ.

"ამ საქმეს შევაკვდები და არ დავთმობ" (კვირის პალიტრა)

ავტ. რუსუდან შელია

ინტერვიუ დავით ზილფიმიანთან.

გამოცემა ციტირებს უზენაესი სასამართლოს მიერ მიღებულ გადაწყვეტილებას "სტერეო+"-ის აუქციონზე​ გაყიდვასთან დაკავშირებით, რომელსაც ბიზნესმენ დავით ბეჟუაშვილთან დაკავშირებული კომპანია დაისაკუთრებს. 
"სტერეო +"-ის დამფუძნებელი დავით ზილფიმიანი გამოცემასთან საუბრის დროს იხსენებს 2012 წლიდან დაწყებულ პროცესებს, როცა მას "სტერეო +"-ის დათმობას აიძულებდნენ და საქმეში ჩართული იყვნენ ზურაბ ადეიშვილი, ვანო მერაბიშვილი, დავით ბეჟუაშვილი და ვაჟა ლილუაშვილი.
მისივე თქმით, ხელისუფლების შეცვლის შემდეგ მიმართა პროკურატურას, გამოძიების მოთხოვნით, ასევე, რამდენიმეჯერ შეხვდა მთავარი პროკურორის მაშინდელ მოადგილეს, ლაშა ნაცვლიშვილს, საბოლოოდ კი აღმოაჩინა, რომ  საქმის ოთხ ტომიანი მასალიდან დატოვებული იყო რამდენიმე ფარატინა ფურცელი.
ზილფიმიანი ამბობს: „ბეჟუაშვილი მეწილე იყო "რუსთავი 2"-შიც, "მზეშიც", "პირველ სტერეოშიც". მას მედიაზე ზეგავლენის სურვილი ყოველთვის ჰქონდა და დღეს ამისთვის ყველაზე კარგი პირობები შეუქმნეს. ჩამოყალიბდა კასტა, რომელიც ავრცელებს ხმებს, რომ პირველი პირისგან დავალებული აქვთ პროკურატურის ან სასამართლოს, ან მარეგულირ​ებლის თუ სხვა სფეროების კონტროლი. ვერ დავიჯერებ, რომ ამ კასტას დავალებებს კვირიკაშვილი აძლევს.“ 
რესპონდენტი კიდევ ერთხელ განმარტავს, რომ მაღალ ეშელონებში ჩამოყალიბდა ფენა, რომელიც იბრალებს, რომ მოქმედებს პირველი პირისა და პირების სახელით და ყველა შავ საქმეს ათეთრებენ.
ზილფიმიანი დასძენს, რომ უსამართლობას არასოდეს შეურიგდება და ბოლომდე იბრძოლებს, რათა "სტერეო +" შეინარჩუნოს. 

კილერის მორიგი მსხვერპლი ბიზნესმენი (კვირის პალიტრა)

ავტ. თეა ხურცილავა

სტატიაში საუბარია ბიზნესმენი ნუგზარ კახიძის მკვლელობის საქმეზე.  
ექსპერტი დავით კუხალაშვილი ამბობს, რომ  ე.წ. "კილერების ინსტიტუტის" გააქტიურება აშკარაა. მისი თქმით, ამგვარი მკვლელობ​ები, ძირითადად, არარეგისტრირებული​ იარაღით არის ჩადენილი, რაც იმაზე მეტყველებს, რომ იარაღის ბრუნვა​ თავისუფალია, ანუ, სახელმწიფო სასაზღვრო ზოლს ვერ აკონტროლებს. „მოშლილია უბნის ინსპექტორის, კრიმინალური პოლიციის, უშიშრ​ოების თითქმის ყველა სამსახურის ოპერატ​იული საქმიანობა. რაც ყველაზე მნიშვნელოვანია, საკადრო პრობლემაა, არაპროფესიონალიზმთან გვაქვს საქმე. თუ პროფესიონალები არ მივიდნენ სისტემაში, უარესი მოხდება.“ - განმარტავს რესპონდენტი და აქვე დასძენს, რომ მკვლელობების გახშირების მიზეზი დაუსჯელობის სინდრომიც არის და ვითარების გამოსწორების პერსპექტივა არ ჩანს. 

იურისტი მირიან ნიკოლაძე კრიმინალური ჯგუფების თავისუფალ ქმედებებს დაუსჯელობის სინდრომით ხსნის. მისივე თქმით, სანამ შს სამინისტროში არაკვალიფიციური კადრები იქნებიან, ვითარების გამოსწორების პერსპექტივა არ გამოჩნდება.
სტატიის ავტორი 2017-2018 წლებში მომხდარ რამდენიმე შემთხვევას იხსენებს, როცა ბიზნესმენებს შორის დავა ერთ-ერთი მათგანის მკვლელობით დასრულდა. 


"სამართლიანობის ილუზია რომ გაქრება, იწყება დიდი გაბრაზება" (კვირის პალიტრა)

ავტ. რუსუდან შელია

ინტერვიუ გია ხუხაშვილთან.

სტატიის ავტორი წერს, რომ ქვეყანაში შეკვეთილი მკვლელობები გახშირდა და ფაქტია ისიც, რომ გამოძიება, ძირითადად, ვერც დამკვეთისა და შემსრულებლის დადგენას და ვერც მათ დასჯას ვერ ახერხებს. სისხლიანი გარჩევების მიზეზებზე და კრიმინალის ზრდის შესაჩერებლად ხელისუფლების მიერ გასატარებელ ღონისძიებებზე საუბრობს ექსპერტი გია ხუხაშვილი. 
მისი განცხადებით, სამართლიანობის აღდგენის პირობით მოსულმა ხელისუფლებამ ხალხი შეიყვანა აბსოლუტურ სამართლებრივ ჩიხში, როდესაც არც პროკურატურა, არც სასამართლო და არც ფინანსური პოლიცია ნაბიჯსაც კი არ დგამენ ამ მიმართულებით და მხოლოდ ფასადურ ინფორმაციას ავრცელებენ რამდენიმე დაზარალებულზე, რომ კონკრეტულ პირს ხუთი ავტომობილი დაუბრუნეს. 

ხუხაშვილის სიტყვებით: „დღეს "კოლექტიური მურუსიძე" მართავს ქვეყანას, რომელიც საკუთარ თავს არ დაიჭერს. ერთ-ერთი მთავარი ფიგურანტი, ვინც ამ ვითარებაზეა პასუხისმგებელი, იუსტიციის სამინისტროა. თეა წულუკიანი უნდა ყოფილიყო გარანტი იმისა, რომ როგორც პროკურატურაში, ისე სასამართლო სისტემაში პროცესები თუ საბოლოოდ არ გაჯანსაღდებოდა, ნაბიჯი მაინც გადაიდგმებოდა, მაგრამ რა? აბსოლუტურად კომფორტულად გრძნობს იუსტიციის მინისტრი თავს დამნაშავე მოსამართლეებთან თუ პროკურორებთან.“ - ამბობს ხუხაშვილი და აქვე მიუთითებს სხვა თანამდებობის პირის უმოქმედობაზეც. მისი თქმით, პასუხისმგებლობა ეკისრება უზენაესი სასამართლოს თავმჯდომარე ნინო გვენეტაძესაც, რომელმაც, ფაქტობრივად, ვერ შეძლო სასამართლო სისტემაში არსებულ კლანებთან გამკლავება, პირიქით, ისიც სისტემის ნაწილად იქცა.

რაც შეეხება ხელისუფლების რესურსს, გააკონტროლოს კრიმინალი, ექსპერტის შეფასებით, პროკურატურა სავსეა შანტაჟისტებითა და დამნაშავე კადრებით, ამიტომ, ამ პროცესის შეჩერება უკვე ძალიან რთულია. ხუხაშვილი დასძენს, რომ ქვეყანაში სამართლიანობის ილუზიის გაქრობას მოსდევს დიდი გაბრაზება, რაც უფრო თვალსაჩინო გახდება, მაშინ, როცა არენაზე ალტერნატიული პოლიტიკური ძალა გამოჩნდება. 

ალია 
„ხელისუფლება გამოიცვლება არა საარჩევნო გზით და უმტკივნეულოდ, არამედ, ძალიან მძიმე ფორმით“ - ხელისუფლების მაღალჩინოსნების ნამოქმედარი საქმეები გადაიხედება ბევრი მათგანი აღმოჩნდება ციხეში (ალია) 
ავტ.: ნინო სამხარაძე 

ინტერვიუ გია ხუხაშვილთან 

გია ხუხაშვილი აცხადებს, რომ პრემიერის 9 მარტს გამოქვეყნებული წერილით ხელისუფლებამ ბრიყვულ მდგომარეობაში ჩაიგდო თავი, რადგან, ერთი მხრივ, ამერიკიდან გაისმა განცხადებები, რომ რუსეთთან პირდაპირი მოლაპარაკება სახიფათოა, მეორე მხრივ კი, არჩილ ტატუნაშვილის ცხედრის გადმოცემის შემდეგ დადასტურდა, რომ ის ნამდვილად მოკლულია და ამ ფონზე გიორგი კვირიკაშვილის განცხადება არაადეკვატური გამოჩნდა.  – „ამ ფონზე ძალიან კონტრასტულად და ძალიან ცუდად ჩანს პრემიერის ის ე.წ. წერილი პუტინთან რომ აფრინა - შენი მუხლების ჭირიმე, მოდი, მომეხმარე და ვიმეგობროთო. ამ წერილის უადგილობა, არაადეკვატურობა კიდევ ერთხელ გამოჩნდა და ძალიან სამწუხაროა, რომ მთელი ხელისუფლება ცდილობდა, რამენაირად, პრემიერი გაემართლებინა. დღეს დადგნენ ფაქტის წინაშე, რომ რუსეთისთვის ოკუპანტის დაძახება მოუწიათ. ეს აბსოლუტურად გაუთვლელი ნაბიჯები, არათანმიმდევრულობა, სამწუხაროდ, საბოლოო ჯამში, შეიძლება, კიდევ დიდ უბედურებად გადაიზარდოს“, - აცხადებს ხუხაშვილი და დასძენს, რომ გიორგი კვირიკაშვილის წერილის გამოქვეყნების შემდეგ პრორუსი ადამიანებისგან საკმაოდ შემაშფოთებელი რიტორიკა ისმოდა, რაც ასევე საგულისხმოა. 
გია ხუხაშვილი ინტერვიუში სამართლიანობის აღდგენის პროცესსა და ბიზნესმენების მიმართ გახშირებულ ანგარიშსწორებაზეც წერს. მისი აზრით, მას შემდეგ, რაც მოქალაქეებმა დაინახეს, რომ ხელისუფლება სისტემასთან გარიგებაში შევიდა და დამნაშავე პროკურორები, მოსამართლეები თუ სხვა მაღალჩინოსნები არათუ უწყებაში დატოვა, არამედ დააწინაურა კიდეც, ადამიანებმა პირადი ანგარიშსწორება გადაწყვიტეს, რაც შეიძლება უმართავ პროცესად გადაიქცეს. რესპონდენტი დარწმუნებულია, რომ პროკურატურაში არიან ადამიანები, რომლებიც ცალკეული საქმეების გამოძიებას ხელს მიზანმიმართულად უშლიან. 
ხუხაშვილი ადასტურებს, რომ კოჰაბიტაცია ამერიკის მოთხოვნა იყო, თუმცა, აქვე ხაზს უსვამს, რომ პარტნიორ ქვეყანას არაფერი უთქვამს დამნაშავეებთან გარიგებაზე. რესპონდენტის აზრით, აუცილებლად უნდა გამოვლენილიყვნენ რეჟიმის მსახურები და მათი საჯარო სამსახურიდან გათავისუფლების საკითხი უნდა დამდგარიყო, ან მთავრობას გარკვეული ფორმის ამნისტიაზე ემსჯელა, ამის ნაცვლად კი „ქართულმა ოცნებამ“ ადამიანები, რომელთა პოლიტიკური დაკვეთითაც ხდებოდა უკანონობა და რომლებიც ახლა „ევროპულ საქართველოში“ გადაბარგდნენ, კონსტრუქციულ ოპოზიციად მონათლა. 

გია ხუხაშვილი აქვე აცხადებს, რომ დღეს ქვეყანას არა პრემიერი კვირიკაშვილი, არამედ კოლექტიური მურუსიძე მართავს.  – „მე მხედველობაში მყავს ის საჯარო სექტორი, რომელიც მიშას განუკითხაობის ინსტრუმენტი იყო, ართმევდა, აწამებდა, აშანტაჟებდა, აუბედურებდა ადამიანებს და ეს ინსტრუმენტი გახდა დღეს არათუ მხოლოდ ინსტრუმენტი, არამედ, საკუთარი ამბიციები გაუჩნდა, უკეთესად გრძნობს თავს. კვირიკაშვილი ჰაერშია, მას არავინ არაფერს ეკითხება, ერთი კვირის წინ რა წერილზე მოაწერა ხელი, ის არ იცის, პუტინის წერილი სხვამ დაუწერა და თვითონ გაახმოვანა. ამიტომ, შორს ვარ იმ აზრისგან, კვირიკაშვილი ხვდებოდეს, რა ხდება საერთოდ ამ ქვეყანაში. კვირიკაშვილს უთხრეს, შენ იჯექი კაბინეტში, თეთრი ფითქინა „საროჩკა“ ჩაიცვი, დაგვარცხნით, გაგალამაზებთ, დაცვით გატარებთ, ტექსტებს დაგიწერთ, პანაშვიდზე წაგიყვანთ, თუ გინდა, ქელეხშიც წადი, მხოლოდ ეს არის შენი კომპეტენცია, ამის იქით, ქვეყანას ვმართავთ ჩვენ. ამაზე მოაწერა ხელი კვირიკაშვილმა და ესეა რა, არის ჩვეულებრივი, დავარცხნილი საქორწინო გენერალი“, - აცხადებს ხუხაშვილი. 
რესპონდენტი ინტერვიუში კონკრეტულ მინისტრებზე საუბარს თავს არიდებს და ჟურნალისტის რეპლიკაზე, რომ იუსტიციის მინისტრი ცრუპენტელა აღმოჩნდა, გია ხუხაშვილი პასუხობს, რომ მინისტრთა კაბინეტში მხოლოდ ორი არასისტემური ფიგურაა - გიორგი გახარია და მამუკა ბახტაძე, სხვა დანარჩენები კი ურჩხულთან გარიგებული ადამიანები არიან. 

ხუხაშვილი არ ეთანხმება მოსაზრებას, რომ დღეს ქვეყანას ბიძინა ივანიშვილი მართავს. მისი თქმით, შესაძლოა, ცალკეული საკითხების გადაწყვეტაში ექსპრემიერი რაღაც ფორმით მონაწილეობს, მაგრამ ბევრი რამ, მაგალითად, გიორგი კვირიკაშვილის 9 მარტის წერილი, მისთვის მოგვიანებით ხდება ცნობილი. ექსპრემიერის ყოფილი მრჩეველი დარწმუნებულია, რომ ბიძინა ივანიშვილი რუსეთისთვის მსგავსი შინაარსის წერილის გაგზავნას არ დასთანხმდებოდა. 

გია ხუხაშვილის განცხადებით, დღეს ქვეყანაში ქაოსია და უცნობია ვინ იღებს გადაწყვეტილებებს, თუმცა, დადგება დრო და კონკრეტული ნაბიჯების გადადგმის გამო მთავრობის წევრებისა და პრემიერ-მინისტრის პასუხისმგებლობის საკითხი დაისმება. ამ კონტექსტში რესპონდენტი ანაკლიის პორტზეც საუბრობს. მისი თქმით, გიორგი კვირკაშვილი პროექტს საეჭვოდ ლობირებდა. – „მოვა დრო, ძალიან მკაცრად დაისმება კითხვა, რას ნიშნავდა ანაკლიის პორტის საქართველოს კონსტიტუციაში ხსენება, ვის ინტერესებში იყო და რატომ გაკეთდა“, - აღნიშნავს ხუხაშვილი და დასძენს, რომ თუკი პოლიტიკურ პროცესებში ბიძინა ივანიშვილი არ ჩაერევა, ხელისუფლება ძალიან მძიმე ფორმით გამოიცვლება და „ქართული ოცნების“ ნამოქმედარის მძიმე რევიზია გაკეთდება. 

რა მოხდა „ოცნების“ ოფისში შეხვედრისას? - ზუსტად ვიცი, შს მინისტრმა თქვა, პრემიერად მოსვლის შემთხვევაში, პორტფელს მხოლოდ ორი მინისტრი შეინარჩუნებსო (ალია) 

ავტ.: ანი დვალიშვილი 

სტატიაში ბოლო დროის აქტუალური თემებია განხილული და ნათქვამია, რომ მართალია ოპოზიციამ დმანისის მუნიციპალიტეტში გამართული აუქციონი მოიგო, თუმცა, პარტიებს მიწის შესაძენად საჭირო 5 მილიონი ლარი არ გააჩნიათ, ამიტომაც ხელახალი აუქციონი ჩატარდება და ოპონენტები ბიძინა ივანიშვილის გასაღიზიანებლად პროცესს დიდხანს გაწელავენ. – „ჯარიმა ჩაშლილ აუქციონზე ორი პროცენტია, თანაც საწყისი თანხის, ანუ, ეკონომიკის სამინისტრომ მიწა 15 000 ლარად ხომ დააფასა და ამ თანხის ორი პროცენტის გადახდა გვიწევს, რაც დიდი ციფრი ნამდვილად არაა, ყოველ შემთხვევაში, საიმისოდ ნამდვილად არაა, რომ ბიძინა ივანიშვილს ნერვები კიდევ მოვუშალოთ“, - ამბობს „ნაციონალური მოძრაობის“ პოლიტსაბჭოს ერთ-ერთი წევრი. 
ჟურნალისტი აქვე აღნიშნავს, რომ ტერიტორიაზე რეალურად არა ოქროს, არამედ დიდი ოდენობით სპილენძის მოპოვებაა შესაძლებელი და „საყდრისი“ სწორედ სპილენძის ბიზნესს შეეწირა. გამოცემის ცნობით, საქართველომ ექსპორტზე ჯამში ორ მილიარდზე მეტის პროდუქცია (იგულისხმება ყველა სახის პროდუქტი) გაიტანა, აქედან ერთი მილიარდის სწორედ „RMG GOLD-ის“ მოპოვებული სპილენძი იყო. სტატიაში ხაზგასმულია, რომ საქართველოში ოქროს საკმაოდ მცირე რაოდენობაა, ისიც უხარისხო. აღნიშნულ ინფორმაციას „ალიას“ ავსტრალიელი ოქროს მაძიებელიც უდასტურებს, რომლის ვინაობასაც გამოცემა არ აკონკრეტებს, თუმცა, წერს, რომ მკვლევარის ინფორმაციით, ოქროს მოსაპოვებლად თეთნულდის მიმდებარე ტერიტორიაც ნაკლებად სახარბიელოა და იქ რესურსის სიმწირის გამო, ათწლიანი სამუშაოების დაგეგმვა არ ღირს. 
გამოცემა „ქართული ოცნების“ პარტიულ შეხვედრებსაც განიხილავს სტატიაში და აღნიშნავს, რომ გასულ კვირას საპარლამენტო უმრავლესობას ოპოზიციისთვის არ ეცალა, რადგან გუნდში გენდერული კვოტის საკითხზე მსჯელობდნენ. როგორც კონფიდენციალური წყარო აცხადებს, შეხვედრაზე გამოითქვა მოსაზრება, რომ პარტიას „ლამაზი თვალების გამო“ ხმას არავინ მისცემს და გუნდს ხმების მოპოვება „ჩხუბითა და მუშტებით“ უწევს.  რესპონდენტის ინფორმაციით, კვოტირებას მხარს ირაკლი კობახიძე უჭერდა და ამბობდა, რომ უცხოეთში გამართულ შეხვედრებზე ქალების პოლიტიკაში ყოფნის საკითხი აქტიურად განიხილება, თუმცა, პარლამენტის თავმჯდომარის ამ რეპლიკამ გაღიზიანება გამოიწვია და დეპუტატების დიდმა ნაწილმა გააპროტესტა ის ფაქტი, რომ ისინი უცხოეთში, პრაქტიკულად არ დადიან და მხოლოდ უკმაყოფილო ამომრჩეველთან შეხვედრები უწევთ. 

ანონიმური წყაროს ინფორმაციით, საპარლამენტო უმრავლესობა კრიმინალის მატებაზეც საუბრობს და დეპუტატებს ამ საკითხზე მინისტრთან გასაუბრებაც სურთ, თუმცა, გიორგი გახარია ფიქრობს, რომ გიორგი კვირიკაშვილს პარლამენტში ბევრი მომხრე ჰყავს და უმრავლესობასთან მისმა შეხვედრამ შესაძლოა ავტორიტეტი დააკარგვინოს, ამიტომ, უცნობია დათანხმდება თუ არა შს მინისტრი მსგავს ფორმატში საუბარს. 

გამოცემა აქვე ხაზს უსვამს, რომ ბოლო დროს გიორგი გახარიას რეიტინგს მართლაც მნიშვნელოვანი საფრთხე აქვს შექმნილი, რადგან ორიოდე თვის წინ რეგიონებში განხორციელებულმა საკადრო ცვლილებებმა შედეგი ვერ მოიტანა, სამსონ ქუთათელაძისა და დოდო გუგეშაშვილის შვილის გაუხსნელ საქმეებს კი ბიზნესმენ ნუგზარ კახიძის საქმეც დაემატა. 
„თუ აკვირდებით, რუსეთში გაგზავნილი წერილის შემდეგ, კვირიკაშვილი ჟურნალისტებს აღარ სწყალობს. მან გადაწყვიტა, ცოტა ხანს ტაიმ-აუტი აიღოს და პრესასთან არ იკონტაქტოს, რათა მორიგი სისულელე არ წამოსცდეს ისეთი, რომელსაც ხელზე დაიხვევენ და რაც მთავარია, დროა საჭირო იმისთვის, რომ მედიას ეს წერილი მიავიწყდეს. რეალურად, პრემიერი მიხვდა, რომ ფეხი გუნდმა დაუდო და ისიც წაბორძიკდა, მაგრამ არ დაცემულა, რაც შესაძლებლობას აძლევს, პრემიერის პოსტი კიდევ შეინარჩუნოს. მით უმეტეს, გახარიას გაპრემიერება არანაირ ლოგიკაში არ ჯდება და... ზუსტად ვიცი, შს მინისტრმა თქვა, პრემიერად მოსვლის შემთხვევაში, პორტფელს მხოლოდ ორი მინისტრი შეინარჩუნებსო, რაც იმას ნიშნავს, რომ პრაქტიკულად, მთელი კაბინეტი კვირიკაშვილის მხარესაა“, - აცხადებს მთავრობის ერთ-ერთი მაღალჩინოსანი „ალიასთან“ საუბრისას. 

„არჩილ თალაკვაძე 2012 წლამდე გაქანებული „ნაციონალი“ იყო. მიშას დროს ახალგაზრდული ბანაკები რომ ეწყობოდა, თალაკვაძე ამ ბანაკებს ხელმძღვანელობდა და ლეკვივით დასდევდა სააკაშვილს“ (ალია) 

ავტ.: ლევან ჯავახიშვილი 

ინტერვიუ ლევან ხაბეიშვილთან 

ინტერვიუს შესავალში ჟურნალისტი წერს, რომ „ქართული ოცნების“ „ოქროს ბიჭუნა“ არჩილ თალაკვაძე ყოფილი „ნაციონალი“ და მიხეილ სააკაშვილის გულმხურვალე მხარდამჭერი ყოფილა და როგორც ჩანს, სახელისუფლებო პარტია ერთგვარი განსაწმენდელია, რადგან ყოფილი „ნაციონალები“ იქ თავს მშვენივრად გრძნობენ. 
ლევან ხაბეიშვილი „ალიასთან“ ინტერვიუში აცხადებს, რომ არჩილ თალაკვაძე სამედიცინო უნივერსიტეტის თვითმმართველობის ხელმძღვანელი იყო „ნაციონალური მოძრაობის“ ხელისუფლებაში ყოფნისას და პარტიულ საქმიანობისასაც აქტიურობდა. საკრებულოს დეპუტატი ამბობს, რომ მიხეილ სააკაშვილის პრეზიდენტობისას მოწყობილ ბანაკებში თალაკვაძე ერთ-ერთი ხელმძღვანელი იყო მისი ბიძა კი თალაკვაძის კონტაქტების წყალობით,  სახელმწიფო ტენდერებს იგებდა და ბანაკებს საკვებით ამარაგებდა. 
ხაბეიშვილი ამორალურს უწოდებს იმ ფაქტს, რომ არჩილ თალაკვაძე წარსულს მალავს და ახლა „ნაციონალური მოძრაობის“ ცხრა წელზე საუბრობს. 
ლევან ხაბეიშვილი არჩილ თალაკვაძის დამცველებს „უნიჭო გამპრავებლებს“ უწოდებს და ბრალდებებს პასუხობს. მისი განმარტებით, სიცრუეა თითქოს მერიაში მუშაობისას პრემიისა და ხელფასის სახით 78 000 ლარი აიღო. ხაბეიშვილი ამბობს, რომ სულ 13 თვის განმავლობაში 36 400 ლარი აქვს მიღებული და „ქართული ოცნების“ მესვეურები მის შესახებ ცრუ ინფორმაციას ავრცელებენ. – „ლევან ხაბეიშვილი თუ თვეში ერთხელ იღებდა პრემიას და სუს-ის უფროსის მოადგილემ, ალექსანდრე ტაბატაძემ, 2017 წელს 42-ჯერ აიღო პრემია, სოსო გოგაშვილმა 2016 წელს 36-ჯერ აიღო, მირიან მჭედლიშვილმა 37-ჯერ. არჩილ თალაკვაძის „გამპრავებლები“ რომ მომდგნენ,  თალაკვაძე შს მინისტრის მოადგილედ რომ მუშაობდა 1 წელიწადსა და 8 თვეში 67-ჯერ აიღო სახელფასო დანამატი და ხელფასთან ერთად, თვეში საშუალოდ 11986 ლარი წაიღო სახლში და კიდევ ჩემზე ლაპარაკობენ?“, - აცხადებს ხაბეიშვილი. 
ლევან ხაბეიშვილი ფიქრობს, რომ იქამდე, ვიდრე ბიძინა ივანიშვილი იქნება ქვეყნის მმართველი, საქართველოს არაფერი ეშველება და მნიშვნელობა არ აქვს პრემიერი გიორგი კვირიკაშვილი დარჩება თანამდებობაზე თუ სხვა, ახალი ფიგურა დაინიშნება, რადგან ყველაფერს მაინც ერთი კაცი წყვეტს. ხაბეიშვილი სამარცხვინოს უწოდებს დიმიტრი ქუმსიშვილის განცხადებას, რომ ეკონომიკაში სერიოზული ძვრებია. მისი ინფორმაციით, საქართველოს ეკონომიკა მხოლოდ ემიგრანტების გადმორიცხული თანხებით საზრდოობს და თუკი გადმორიცხული ფული ოდენობა იზრდება, ეს ყველაფერი ემიგრაციის ზრდის ფონზე ხდება. 
საკრებულოს დეპუტატი დედაქალაქის მერის საქმიანობასაც აფასებს. ამბობს, რომ კახა კალაძე „ფეისბუქის“ რეკლამასა და „სელფების“ გაპიარებისთვის 60 000 ლარს ხარჯავს ბიუჯეტიდან, მაშინ, როცა სოციალურად დაუცველთა მენიუ 1, 18 თეთრიდან 1,16 თეთრამდე ჩამოვიდა. 

ლევან ხაბეიშვილი ასევე გაუაზრებელს უწოდებს „სითი პარკთან“ ხელშეკრულების გაუქმებას. მისი აზრით, იმ ფონზე როცა პარკინგის მოსაწესრიგებლად ქალაქში არაფერი გაკეთებულა, მხოლოდ კომპანიის შეცვლა ვითარებას ვერ გამოასწორებს. ხაბეიშვილის ინფორმაციით, ქალაქში საათობრივი პარკინგის დაწესება იგეგმება, რაც ქალაქის მცხოვრებლებს მძიმე მდგომარეობაში ჩააყენებს. 

რა მოხდება 26 მარტი - 2 აპრილის მონაკვეთში? - გამოაშკარავდებიან ის პოლიტიკოსები და საზოგადოებრივი ძალები, რომლებიც ყველაზე მეტად ატყუებენ საზოგადოებას... (ალია) 
ავტ.: მაია იასეშვილი 

ასტროლოგი დავით ბუტიკაშვილი „ალიასთან“ ინტერვიუში ამბობს, რომ კვირის განმავლობაში ხალხში პატრიოტული სულისკვეთება მოიმატებს, რის საფუძველზეც პოლიტიკოსები ქულების დაწერას ეცდებიან, თუმცა, ეს მცდელობა ფუჭი იქნება. მისივე თქმით, უახლოესი დღეების განმავლობაში პრეზიდენტსა და პარლამენტს შორის დაპირისპირების გამწვავებაა მოსალოდნელი და გიორგი მარგველაშვილისთვის ეს კვირა წარმატების მომტანი იქნება. 

რას აკეთებდნენ გვარამიას „ზვიადისტი“ მამა და გაბუნიას ტელეწამყვანი დედა (ალია) 

ავტ.: ნანა სულავა

ჟურნალისტი წერს, რომ ნიკა გვარამია ხშირად იწონებს თავს „ზვიადისტი“ მამით, თუმცა, საზოგადოების ნაწილმა კარგად იცის, რომ ზვიად გამსახურდიას მიერ რადიოსადგურ „თავისუფალი საქართველოს“ ხელმძღვანელად დანიშნულმა ანზორ გვარამიამ სტრატეგიული საინფორმაციო საშუალების ფინანსები მოიპარა, რის გამოც, დევნილი ხელისუფლება საინფორმაციო ბლოკადაში აღმოჩნდა. 

სტატიის ავტორი გიორგი გაბუნიას დედის საქმიანობასაც განიხილავს. მისი ცნობით, ჯულიეტა ვაშაყმაძე „ხუნტას“ სამსახურში იყო და სიამოვნებით ასრულებდა უკანონო დავალებებს. 

მასალაში ნათქვამია, რომ ქვეყანაში შერჩევითი სამართალია და თუკი გიორგი კვირიკაშვილი პარლამენტში მელიას გინების გამო არ დაისაჯა, მსგავს ქმედებაზე პასუხი არც ლადო სადღობელაშვილსა და „ქართული მარშის“ სხვა წევრებს არ უნდა მოეთხოვოთ. – „სამწუხაროდ, კვირიკაშვილ-გაბუნია-გვარამიას შორის გამყოფი მიჯნები არ არსებობს, ეს არის სამი ნივთიერებისგან აზელილი მასა, რომლებსაც მხოლოდ ინსტინქტები ამოძრავებთ და არანაირი პასუხისმგებლობა არ აქვთ არც ერის, არც ქვეყნის და არც დედა ეკლესიის წინაშე“, - ნათქვამია სტატიაში.  

სად არის საპატრიარქო? სად არიან ის მეუფეები და მამაოები, ამბიონიდან ქრისტიანობის დაცვას, მისთვის თავგანწირვას რომ მოგვიწოდებენ? აგერ, ბიჭებმა გადადეს თავი, მაგრამ ციხეში ამოყვეს თავი! რატომ არ ჩაუდგა ამ ბიჭებს თავდებში საპატრიარქო? (ალია) 

ავტ.: ლევან ჯავახიშვილი 

ჟურნალისტი ლევან ჯავახიშვილი წერს, რომ საქართველო აღარ არის სახელმწიფო და ეს არის „აღვირახსნილი, უზნეო ადამიანების ტერიტორია, რომლებიც საკუთარ თავს ლიბერალებს უწოდებენ“. ამ შეფასებას სტატიის ავტორი „ქართული მარშის“ წევრების დაკავებასთან დაკავშირებით აკეთებს და ხაზს უსვამს, რომ ხელისუფლებამ საზოგადოებრივი მოძრაობის 6 წევრის დაკავებით, ერთი მხრივ, ლიბერალების, ლგბტ პირებისა და ნარკომაფიის წევრების გული მოიგო, მეორე მხრივ კი, ოპონენტი ჩამოიცილა თავიდან, რომელსაც  ათი ათასობით ადამიანის ქუჩაში გამოყვანის რესურსი აქვს. 
ჟურნალისტი წერს, რომ „ქართული მარშის“ ინიციატივით არაერთი მნიშვნელოვანი საკითხი გადაწყდა - კონსტიტუციაში გაჩნდა ქორწინების ტრადიციული დეფინიცია, ბათუმში დავით აღმაშენებლის ძეგლის დადგმა დაიგეგმა, თურქებს კი „მარშელებმა“ კიდევ ერთხელ შეახსენეს, რომ აჭარა მათი საპარპაშო ადგილი არ არის. სტატიის ავტორის თქმით, ხელისუფლებასა და ლიბერალებს ერთნაირად სურდათ „ქართული მარშის“ შეკავება, რადგან არსებობდა რეალური შანსი, რომ „ქართულ ოცნებაზე“ გაბრაზებული ხალხის ქუჩაში გამოყვანას სწორედ ეს ძალა მოახერხებდა. 
მასალაში ნათქვამია, რომ „უზნეო ლიბერალები“ გააფთრებით უტევენ ეკლესიას, საპატრიარქო კი ქრისტიანობის დასაცავად გამოსული ახალგაზრდებისთვის არაფერს აკეთებს და „ქართული მარშის“ წევრებს თავდებში არც ერთი სასულიერო პირი არ ჩაუდგა. ჟურნალისტი ლევან ჯავახიშვილი მიიჩნევს, რომ ქვეყანაში უნდა არსებობდეს კანონი რელიგიური გრძნობების შესახებ და გიორგი გაბუნიამ თუ სხვებმა სწორედ სამართლებრივ ფარგლებში უნდა აგონ პასუხი ქრისტეს შეურაცხმყოფელი ხუმრობების გამო. 

„ამას შეიძლება დიდი უბედურება მოჰყვეს“ - რელიგიური გრძნობების შეურაცხყოფა სისხლის სამართლის დანაშაულად ჩაითვლება?!  (ალია) 

ავტ.: ნინო ლაბარტყავა 

ინტერვიუ „საქართველოს დემოგრაფიული საზოგადოება ოცდამეერთეს“ დამფუძნებელ ზვიად ტომარაძესთან 

ზვიად ტომარაძე იხსენებს, რომ რელიგიური გრძნობების შეურაცხყოფის შესახებ კანონპროექტი ჯერ კიდევ 2016 წელს მომზადდა, სადაც დანაშაული ადმინისტრაციულ სამართალდარღვევათა კოდექსით რეგულირდებოდა, თუმცა, მაშინ საპატრიარქო პროცესს გაემიჯნა და ინიციატივას არც პარლამენტში ხვდა წარმატება. ტომარაძის განცხადებით, ამჯერად ვითარება საკმაოდ რთულია და თუკი რელიგიური გრძნობების შეურაცხყოფა კანონით არ იქნება დარეგულირეგული, „შესაძლოა დიდი უბედურება დატრიალდეს“, ამიტომ, მისი ორგანიზაცია უკვე შეუთანხმდა ერთ-ერთ დეპუტატს და მომდევნო კვირას პარლამენტში კანონპროექტი შევა, სადაც ადმინისტრაციული დარღვევის ნაცვლად, სისხლის სამართლის დარღვევაა ჩაწერილი. 
„საქართველოს დემოგრაფიული საზოგადოება ოცდამეერთეს“ ხელმძღვანელი დარწმუნებულია, რომ კანონპროექტს ამჯერად პარლამენტი მხარს დაუჭერს, რადგან საპატრიარქოს განცხადებაშიც დაყენებული იყო აღნიშნული საკითხი. 

„მინდა ქართულად მოაზროვნე ადამიანებს მოვუწოდო, არ არის ერთმანეთის მტრობის დრო! გავერთიანდეთ, ახლა ერთად ბრძოლის დროა“ - ხელისუფლება შეშინებულია, აშშ-ს საელჩო მართავს ხელისუფლებას და რამდენადაც მე ვიცი, ეს პირდაპირ ამერიკის ელჩის მოთხოვნა იყო (ალია) 

ავტ.: ნინო სამხარაძე 

ინტერვიუ გია კორკოტაშვილთან 

გია კორკოტაშვილი აცხადებს, რომ ხელისუფლება ამერიკის საელჩოს დავალებით მოქმედებს და ლიბერალების ინტერესებს იცავს, სწორედ ამიტომ დააკავეს „ქართული მარშის“ წევრები „რუსთავი ორის“ შენობასთან გამართული აქციის გამო. კორკოტაშვილის მტკიცებით, აქცია მშვიდობიანი იყო, თუმცა, გიორგი გაბუნიამ „მარშის“ წევრებს პროვოკაცია მოუწყო, რის შემდეგაც ვითარება დაიძაბა და რომ არა სამართალდამცველების ძალისხმევა, გაცილებით მძიმე სურათი იქნებოდა. 
რესპონდენტი იმედოვნებს, რომ ეკლესია გარკვეულ ნაბიჯებს გადადგამს და დაიცავს ბიჭებს, რომლებმაც ქრისტეს შეურაცხყოფის გამო გამოთქვეს პროტესტი. გია კორკოტაშვილი საზოგადოებას გააქტიურებისაკენ მოუწოდებს და ფიქრობს, რომ საქართველოში უნდა არსებობდეს კანონმდებლობა, რომლითაც რელიგიური გრძნობების შეურაცხყოფა დასჯადი გახდება. 

მელორ ვაჩნაძე „ალიას“ დაკავების სკანდალურ დეტალებს უყვება! - როგორ მოხვდა მარნეულის პოლიციაში და რატომ უჩივის 13 სააგენტოს? (ალია) 

ავტ.: ნინო ლაბარტყავა 
ინტერვიუ მელორ ვაჩნაძესთან 

მელორ ვაჩნაძე აცხადებს, რომ სანდრო ბრეგაძის მონახულების დროს, საავადმყოფოში მას სამოქალაქო ფორმაში ჩაცმულმა პოლიციელებმა სცემეს, აღნიშნული ფაქტი კი  ტელეფონით გადაიღო. ვაჩნაძის მტკიცებით, მოგვიანებით პოლიციელებმა ის დააკავეს და მარნეულის განყოფილებაში გადაიყვანეს, რათა ადვოკატს ვერ ეპოვა. რესპონდენტის თქმით, პოლიციელები მას ჩანაწერის წაშლას სთხოვდნენ. 

„ალიასთან“ საუბრისას მელორ ვაჩნაძე ხაზს უსვამს, რომ მას „სასწრაფოს“ ორმა ბრიგადამ დაუფიქსირა თავზე ჰემატომა და ტვინის შერყევის ნიშნები, რის გამოც, მისი საავადმყოფოში გადაყვანა იყო საჭირო, თუმცა, სამართალდამცველებმა ეს ფაქტი არ გაითვალისწინეს. 

მელორ ვაჩნაძე ამბობს, რომ საქმე გენერალურმა ინსპექციამაც შეისწავლა და დასკვნაში მითითებულია სისხლის სამართლის დანაშაულის ნიშნების არსებობა, რის გამოც მასალები პროკურატურას გადაეცემა. 

„ქართული მარშის“ ყოფილი წევრი აღნიშნავს, რომ მის წინააღმდეგ საინფორმაციო სააგენტოებმა ცრუ ინფორმაცია გაავრცელეს, თითქოს ის ნასვამი იყო  და პროვოკაციას აწყობდა. ვაჩნაძე ამბობს, რომ სააგენტოებს ამის გამო ბოდიშის მოხდა მოუწევთ. 

მელორ ვაჩნაძის აზრით, „ქართული მარშის“ წევრებისთვის ორთვიანი წინასწარი პატიმრობის შეფარდება არასამართლიანი გადაწყვეტილებაა და დაკავებულების „მორატორიუმის გზით გათავისუფლება უნდა მოხდეს, რადგან ისინი არ არიან პატიმრობის ღირსნი“. 

ხელისუფლებამ „ქართული მარში“ იცით რატომ გაწირა? - რას უყვება „ალიას“ ბადრი შუბლაძე (ალია) 
ავტ.: მაკა დეკანოსიძე 

ინტერვიუ ბადრი შუბლაძესთან 

„თავისუფალი ზონის“ წევრი ბადრი შუბლაძე აცხადებს, რომ ხელისუფლებამ „ქართული მარშის“ აქცია თავად დაგეგმა ბიძინა ივანიშვილის მიერ ხეების გადატანისას წარმოებული ვანდალიზმის გადასაფარად, თუმცა, დესტრუქციული ქმედებები საკმაოდ ძლიერი იყო, ამიტომაც, სამართალდამცველები იძულებულნი გახდნენ „მარშის“ წევრები დაეკავებინათ. შუბლაძის თქმით, „ქართულმა ოცნებამ“ „ქართული მარშის“ წევრები გაწირა. 
ბადრი შუბლაძის მტკიცებით, „ქართული ოცნება“ ცალკეულ საპროტესტო ჯგუფებს ქმნის, რათა კონკრეტული ნიშნა იყოს დაკავებული და ოპოზიციამ პროტესტის გამოხატვა ვერ მოახერხოს. მისი აზრით, ასეთი ჯგუფია „აუდიტორია 115“, რომელიც ხელისუფლების დავალებით მოქმედებს. 

მამაჩემი, ჭაბუა ამირეჯიბი ბერი იყო და უფლება არ მაქვს, ჩუმად ვიყო, როდესაც საფრთხე ქართულ ეკლესიასა და პატრიარქს ემუქრება - პატრიარქის თანამოსაყდრე, მეუფე შიო არის თუ არა დასავლეთის აგენტი და შეეცდებიან თუ არა მის ლიკვიდაციას? (ალია) 

ავტ.: ლევან ჯავახიშვილი 

ინტერვიუ ლაშა ამირეჯიბთან 

ლაშა ამირეჯიბი აცხადებს, რომ პატრიარქის წინააღმდეგ დასავლეთი იბრძვის და ილია მეორეს დასასუსტებლად დაიგეგმა „ციანიდის საქმე“ რათა ეკლესიის მეთაურისთვის სანდო ადამიანები ჩამოეცილებინათ. ამირეჯიბი განმარტავს, რომ მასთან ცოტა ხნის წინ მივიდა პროკურატურის თანამშრომელი, რომელმაც უამბო, რომ „ციანიდის საქმე“ დაახლოებით 5 თვის განმავლობაში იკერებოდა და მასზე ოთარ ფარცხალაძე, ირაკლი შოთაძე, ირაკლი მამალაძე და სუს-ი აქტიურად მუშაობდნენ. 

ინტერვიუში ლაშა ამირეჯიბი ხაზს უსვამს, რომ გერმანიიდან დაბრუნებული პატრიარქი პირველად არა გიორგი კვრიკაშვილს, არამედ, გიორგი მარგველაშვილს შეხვდა, რადგან მართალია იცოდა, პრემიერი ამ ინტრიგებში არ გარეულა, თუმცა, ხვდებოდა, რომ პროცესები სახელისუფლებო გუნდის წევრების დაგეგმილი იყო. 
ამირეჯიბის მტკიცებით, მას შემდეგ, რაც „ციანიდის საქმემ“ შედეგი ვერ გამოიღო და გიორგი მამალაძისა და მეუფე დიმიტრის ჩამოცილებით პატრიარქი მარტო არ დარჩა, დასავლეთმა ილია მეორის წინააღმდეგ ბრძოლის მეორე ეტაპი წამოიწყო და ეკლესიის დისკრედიტაცია მიმდინარეობს. რესპონდენტის მტკიცებით, დასავლეთს პატრიარქად მეუფე იაკობის დასმა სურს, თუმცა, თანამოსაყდრედ მეუფე შიოს დასახელების შემდეგ გეგმის სისრულეში მოყვანა გართულდა. 

კითხვაზე, ხომ არ დაიწყება მეუფე შიოს განეიტრალებაზე მუშაობა, ამირეჯიბი ამბობს, რომ ეს ვერ მოხერხდება, რადგან პატრიარქსა და მეუფე შიოს მრევლი იცავს. 

ლაშა ამირეჯიბი ინტერვიუში ადასტურებს, რომ სასულიერო პირები დიდძალ ქონებას ფლობენ და პოლიტიკურ საქმეებშიც ხშირად ერევიან. მისი ინფორმაციით, ტაო-კლარჯეთისა და ახალციხის მიტროპოლიტის ძალისხმევით მოხვდნენ გია კოპაძე და აკაკი მაჭუტაძე ხელისუფლებაში და ამას არც თავად მიტროპოლიტი უარყოფს. 

შეშლილი, შეშლილი, შეშლილი სამშობლო (ალია) 

ავტ.: თამო კეშელავა 

სტატიის ავტორი სატირულ ჟანრში განიხილავს ბოლო დროის აქტუალურ თემებს და წერს, რომ საქართველოს პარტნიორ ქვეყნებთან ცალმხრივი მეგობრობა აკავშირებს. – „თურქეთი სტრატეგიული მეგობარია, ისრაელი - სულიერი მეგობარი, ამერიკა - გამაძლიერებელი მეგობარი, ნატო - ფარული მეგობარი, ევროპა - სადღაც ამხანაგობასა და მეგობრობას შორისაა გაჩხერილი. რაღა მოგვკლავს, რაღა დაგვასუსტებს“, - წერს თამო კეშელავა. 
ჟურნალისტი ხელისუფლებას პრემია-დანამატების გამოც აკრიტიკებს და ხაზს უსვამს, რომ არჩილ თალაკვაძემ 20 თვის განმავლობაში, შს მინისტრის მოადგილის პოსტზე ყოფნისას ხელფასის ოდენობის დანამატი 67-ჯერ აიღო. 

მასალაში თამო კეშელავა ნიკოლა სარკოზის დაკავების ფაქტსაც განიხილავს და წერს, რომ თურმე, დემოკრატიულ ქვეყნებში ყოფილ პრეზიდენტებსაც ასამართლებენ, მაგრამ, როგორც ჩანს, ეს გიორგი მარგველაშვილმა არ იცის და სწორედ ამიტომ აკეთებს პრეზიდენტი მიხეილ სააკაშვილის დასაცავ განცხადებებს. 

ვინ მფარველობს „საქართველოს ფოსტის“ დირექტორს და ვინ უწერს წიგნს ლევან ჩიკვაიძეს? (ალია) 

ავტ.: ნანა სულავა
გამოცემა „საქართველოს ფოსტის“ ყოფილ თანამშრომელზე დაყრდნობით წერს, რომ ლევან ჩიკვაიძე ძალაუფლებას ბოროტად იყენებს და თანამშრომლებს უკანონოდ ათავისუფლებს, მათ ნაცვლად კი „შნირებს“ ასაქმებს. კონფიდენციალური წყაროს ინფორმაციით, უკანონოდ გათავისუფლებულმა თანამშრომლებმა ჩიკვაიძეს სასამართლოში არაერთი დავა მოუგეს, რის გამოც, კომპანიას 1 428 000 ლარის განაცდურის ანაზღაურება უწევს. რესპონდენტი ამბობს, რომ ლევან ჩიკვაიძეს დიმიტრი ქუმსიშვილი მფარველობს, თუმცა, არ არის გამორიცხული, მას კავშირი ვანო მერაბიშვილსა და დავით კეზერაშვილთანაც ჰქონდეს და „ლევან ჩიკვაიძე დღესაც ემსახურებოდეს ამ ვაჟბატონების ჯიბის გასქელებას“. 

კონფიდენციალური წყარო „ალიასთან“ საუბრისას ამბობს, რომ ლევან ჩიკვაიძეს თავი „ნაცებთან“ მებრძოლად მოაქვს და ამ საბრძოლო საქმეების შესახებ „საქართველოს ფოსტაში“ დასაქმებული უცნობი „ისტორიკოსი“ წიგნსაც კი უწერს.  

ავთანდილ საყვარელიძის თაღლითური საქმის სკანდალური დეტალები - მთავარი მოწმე „ალიასთან“ ალაპარაკდა (ალია) 

ავტ.: ნინი სიხარულიძე 
გამოცემა წერს, რომ პოლიტდევნილის მანტიაში გახვეული ავთანდილ საყვარელიძე ბადრი წილოსანის დისკრედიტაციას კვლავ აგრძელებს და ავრცელებს ინფორმაციას, თითქოს წილოსანმა „ნაციონალური მოძრაობის“ დროს მას ქონება იძულებით გადააფორმებინა. „ალია“ მკითხველს ჟურნალისტურ გამოძიებას სთავაზობს, საიდანაც ირკვევა, რომ ავთანდილ საყვარელიძემ და „ნაციონალურმა მოძრაობამ“ 2004 წელს ბადრი წილოსანს „ელექტროვაგონშემკეთებელი“ ქარხანა იძულებით, საყვარელიძის კომპანია „თი ჯი თრეიდზე“ გადააფორმებინეს. „თი ჯი თრეიდმა“ კომპანია გააკოტრა და 70 მილიონიანი ვალი ააღებინა, რომელიც გაურკვეველი საჭიროებებისთვის დაიხარჯა. მოგვიანებით, 2008 წელს, ავთანდილ საყვარელიძემ ბადრი წილოსანს ქარხნის 25%-ის მიყიდვა შესთავაზა, რის სანაცვლოდაც წილოსანმა 2 200 000 დოლარი გადაიხადა. ამის მიუხედავად, ახლა საყვარელიძე აცხადებს, რომ ბადრი წილოსანმა მას წილი „ნაციონალური მოძრაობის“ მეშვეობით წაართვა. 
ჟურნალისტის ინფორმაციით, საყვარელიძე თავს პოლიტდევნილად ასაღებს და „ვაგონშემკეთებელი“ ქარხნის პარტნიორებს წერილებს უგზავნის, რომ კომპანია უხარისხო პროდუქციას აწარმოებს, რითაც არა მხოლოდ ბადრი წილოსანის, არამედ ქვეყნის იმიჯსაც აზიანებს. 

ავთანდილ საყვარელიძე რომ არასწორ ინფორმაციას ავრცელებს, ამას „თავისუფალი საქართველოს“ წევრი, გია ყრუაშვილიც ადასტურებს. მისი მტკიცებით, საყვარელიძის გარემოცვამ მას ბადრი წილოსანის შესახებ ცრუ ინფორმაცია მიაწოდა, შესაბამისად, წინა ინტერიუებში გაჟღერებული ცნობების გამო ყრუაშვილი ბოდიშს იხდის. 
სახელმწიფო თუ არ გვიცავს გადამხდელებს, თუ გვაიძულებს, თავად ამოვიღოთ ის, რაც წაგვართვეს, ხელს თუ გვკრავს ისევ ქურდებთან და ძველ ბიჭებთან მისასვლელად, რატომ უნდა ვუხადოთ ასეთ სახელმწიფოს გადასახადები?!  (ალია) 

ავტ.: თამო კეშელავა 

„ალია“ ბიზნესდავაზე წერს, რომლის თანახმადაც, რამდენიმე წლის წინ სოფიო კვინიხაძემ პარტნიორებს თ.გამეზარდაშვილსა და ა. ახალკაცს სამსახურებრივი თანხის გაფლანგვის გამო სასამართლოში უჩივლა. სასამართლომ სოფიო კვინიხაძე დაზარალებულად სცნო და თ. გამეზარდაშვილსა და ა. ახალკაცს ზარალის ანაზღაურება დააკისრა, თუმცა, აღსრულების ბიურო პროცესს 2015 წლიდან აჭიანურებს. სტატიაში ნათქვამია, რომ ა. ახალკაცმა მისი კუთვნილი ქონება, ლომბარდი მღვდელი მამის სახელზე გადააფორმა, თუმცა, მის მფლობელობაშია ორი მანქანა, რომლის დაყადაღებაც აღსრულების ბიუროს შეუძლია, მაგრამ ამ დრომდე საჯარო უწყება რეაგირებას არ ახდენს. 
ჟურნალისტი ვითარების გარკვევას აღსრულების ბიუროში შეეცადა, თუმცა, წერს, რომ საჯარო უწყებაში მომუშავე ადამიანები არაკომპეტენტურები არიან და მარტივ კითხვებზე პასუხებსაც კი ზემდგომი თანამშრომლებისგან ელოდებიან, რომლებიც ასევე არაკომპეტენტურობით გამოირჩევიან და ჩნდება შთაბეჭდილება, რომ დაწესებულება შერჩევითი სამართლის პრინციპით მოქმედებს. 

სკანდალი რუსეთში ქართული ფესვებით (ალია) 

ავტ.: ლევან ჯავახიშვილი 

გამოცემა წერს, რომ კრასნოდარის მხარის დინსკის რაიონული სასამართლოს „ოქროს მოსამართლედ“ წოდებული მოსამართლის, ელენა ხახალევას გარშემო სკანდალი კვლავ გრძელდება. „ალიას“ ინფორმაციით, მოსამართლე ხახალევას 90-იან წლებში დიპლომის გაყალბებაში ედება ბრალი, დოკუმენტი კი თბილისის „სოხუმის უნივერსიტეტის“ გაცემულია. 

ჟურნალისტმა უნივერსიტეტისგან ინფორმაცია არაერთხელ გამოითხოვა, თუმცა, ადმინისტრაცია ამ თემაზე საუბარს თავს არიდებს, რაც აჩენს ეჭვს, რომ სასწავლებელმა ყალბი დიპლომი გასცა. 

რაულ რაზმაძე: ჩემმა მრავალწლიანმა გამოცდილებამ და საქმის სიყვარულმა „პროექტმშენკომპანი“ ძლიერ და სანდო კომპანიად ჩამოაყალიბა“ (ალია) 
ავტ.: ნინო მახარაძე

გამოცემა მკითხველს კომპანია „პროექტმშენკომპანის“ საქმიანობასა და მის ხელმძღვანელ რაულ რაზმაძეს აცნობს. „პროექტმშენკომპანი“ საგზაო ინფრასტრუქტურის პროექტირებაზე მუშაობს და არაერთი მნიშვნელოვანი სამუშაო აქვს შესრულებული თბილისსა თუ სხვადასხვა მუნიციპალიტეტში. 
პრაიმტაიმი

პუტინის მორიგი ექვსწლიანი საპრეზინდეტო ვადა და კრემლის გზავნილები / „ძალიან არაპოპულარულ მოსაზრებას გამოვთქვამ: ჩემი ღრმა რწმენით, „ჟენევის ფორმატმა“ უდიდესი ზიანი მიაყენა საქართველოს“  (პრაიმტაიმი)

ავტ. ქეთი ხატიაშვილი

ინტერვიუ დავით გამცემლიძესთან. 

ისტორიკოსი დავით გამცემლიძე გამოცემასთან საუბრისას პრემიერ-მინისტრი გიორგი კვირიკაშვილის მიერ რუსეთის მისამართით გაჟღერებულ მიმართვას და ზოგადად, რუსეთ-საქართველოს ურთიერთობას განიხილავს. მისი განმარტებით, სამხრეთ ოსეთში მოკლული არჩილ ტატუნაშვილის ცხედრის ოჯახისთვის დაბრუნება და ქრისტიანული წესით დაკრძალვა, ასევე, გზების შემდგომი გადაკეტვის და მასშტაბური დესტაბილიზაც​იის თავიდან აცილება მოხერხდა მხოლოდ იმის წყალობით, რომ პრემიერმა კვირიკაშვილმა წერილი გაუგზავნა მოსკოვს, შემდეგ კი ერთობლივ განცხადებაზე თანხმობაც შეატყობინა. მისივე თქმით, აშშ-ის ელჩმა საქართველოში იან კელიმ პრემიერის ინიციატივას ერთგვარად მხარი დაუჭირა, როცა განაცხადა რომ ის რუსეთთან დიალოგს ემხრობა.
გამცემლიძე მიიჩნევს, რომ „ჟენევის ფორმატმა“ უდიდესი ზიანი მიაყენა საქართველოს, რადგან სწორედ მისი მეშვეობით, მოსკოვმა თანდათან „მიაჩვია“ დასავლეთი სეპარატისტული რეგიონების წარმომადგენლებთან და მათ ხელმძღვანელებთან ურთიერთობას, თმცა, აქვე დასძენს, რომ არსებული ფორმატების შეცვლა, რაოდენ მოძველებულიც არ უნდა იყოს ისინი, მხოლოდ ალტერნატიული ფორმატის შექმნის შემდეგ იქნება შესაძლებელი, რისი წინაპირობაც ჯერ არ ჩანს.
„რეალურად, არანაირი სხვა სტრატეგიული პოლიტიკა არ არსებობს: ან ომი და მეზობელი ბირთვული სახელმწიფოს მორიგი აგრესიის პროვოცირება, ან სიფრთხილე და დიპლომატიურობა. პოლიტიკა, რომელსაც დღეს მთავრობა ატარებს რუსეთის მიმართ, სისტემურად ჰგავს ედუარდ შევარდნაძის „ბალანსირებას“; დრომ დაამტკიცა, რომ მოგვწონს თუ არა, ეს არის ერთადერთი ტექნოლოგია, რათა 2008 წლის მსგავსი კატასტროფა ავიცილოთ თავიდან.“ - აღნიშნავს რესპონდენტი და დასძენს, რომ აღარც დასავლეთი დაუშვებს მორიგ აგვისტოს ომს, რადგან წინა შეცდომა საკმაოდ ძვირად დაუჯდა.

ოთხოზორია-ტატუნაშვილის სია / დავით ბაშარული – მოკლეს 2014 წელს გიგა ოთხოზორია – მოკლეს 2016 წელს არჩილ ტატუნაშვილი – მოკლეს 2018 წელს / ვინ მოხვდება ოთხოზორია- ტატუნაშვილის სიაში (პრაიმტაიმი)

ავტ. ქეთი ხატიაშვილი
სტატიაში საუბარია პარლამენტის მიერ მიღებულ რეზოლუციაზე, ოთხოზორია-ტატუნაშვილის სიის შედგენასთან დაკავშირებით. სტატიის ავტორის შეფასებით, ძალიან სამარცხვინოა, რომ ერთ დროს მმართველმა პოლიტიკურმა ძალამ საკუთარი ადგილი ოთხოზორია-ტატუნაშვილის სიის მომხრეებს შორის ვერ ნახა და დოკუმენტს მხარი არ დაუჭირა.
სტატიის თანახმად, ჯერჯერობით უცნობია, ვინ ან რამდენი ადამიანი მოხვდება სიაში, თუმცა, უკვე ცნობილია ის პირები, ვინც სიაში აუცილებლად მოხვდებიან. მათ შორის არის გიგა ოთხოზორიას მკვლელობაში მსჯავრდებული რაშიდ კანჯი-ოღლი.
რაც შეეხება ტატუნაშვილის მკლელობაში ეჭვმიტანილს, გამოცემის ინფორმაციით, სავარაუდოდ, ის შეიძლება დავით გურწიევი იყოს. ის ოკუპირებულ ცხინვალში ახალგორის პროკურორია. სახელდება მეორე პირიც, ალექსანდრე ჯიოევი რომელიც ახალგორში მილიციის უფროსია.
სტატიის ავტორი წერს, რომ ოთხოზორია-ტატუნაშვილის სიაში უნდა მოხვდეს დავით ბელიაშვილის საქმეც. ის 2014 წელს დააკავეს და მას შემდეგ დაკარგულად ითვლება. 

ისტორიკოსი დავით გამცემ​ლიძე ოთხოზორია-ტატუნაშვილის სიის საკითხზე საუბრისას აღნიშნავს, რომ პარლამენტმა დაამტკიცა „დრაფტი“, რომელშიც კონკრეტული სახელები და გვარები უნდა ჩაიწეროს. ყველაფერი კი დამოკიდებული იქნება იმაზე, ვის ჩაწერს ამ „დრაფტში“ საქართველოს ხელისუფლება. მისივე თქმით, თუ სიაში ჩაიწერება აფხაზ და ოს სეპარატისტთა ლიდერების და სხვა მაღალი თანამდებობის პირების სახელები, ეს არსებული ფორმატის დანგრევის მცდელობად აღიქმება: „თუ გავჯიუტდებით, მივიღებთ ბევრად უარეს შედეგს, როდესაც ესა თუ ის პოლიტიკური პერსონა იქნება შეყვანილი სიაში, შემდეგ ამ პერსონას რუსეთი, სეპარატისტებთან ერთად, სპეციალურად ჩასვამს დელეგაციაში და ჟენევის „კონსულტაციებზე“ მიავლენს. მაშინ საქართველო იძულებული გახდება, საკუთარ მეგობრებსა და მოკავშირეებს განუცხადოს პროტესტი ვიზის გაცემის გამო, მოსთხოვოს მათი დაპატიმრება, მიიღოს უარი ან დატოვოს ჟენევის ფორმატი და თავად იკისროს სამშვიდობო პროცესის ჩაშლაზე პასუხისმგებლობა.“ - განმარტავს ისტორიკოსი. 

სალომე ზურაბიშვილი პოლიტიკურ კარიერასა და გამოცდილებაზე / „იმდროინდელი პოლიტიკური ვითარება პირდაპირ შემეხო და კინაღამ შემაცვლევინა ცხოვრების გეზი“ (პრაიმტაიმი)

ავტ. ეკა პატარაია

ინტერვიუ სალომე ზურაბიშვილთან.

პარლამენტის დამოუკიდებელი დეპუტატი სალომე ზურაბიშვილი გამოცემასთან იხსენებს სხვადასხვა მონაკვეთებს საკუთარი ბიოგრაფიიდან, საუბრობს პოლიტიკურ გამოცდილებაზე და სამომავლო გეგმებზე.  ის ამბობს, რომ ხშირად ახდენდნენ მის დისტანცირებას როგორც პოლიტიკოსები, ისე, საგანმანათლებლო სფეროში მომუშავე ადამიანები, რამაც აფიქრებინა, რომ ცხოვრების გეზი შეეცვალა, თუმცა, ეს არ გააკეთა: 
„ჩვენია​ნი არა ხარ!“ -ეს სიტყვები მთელ ჩემს ცხოვრებას მძიმე ლაიტმოტივად მიჰყვება. ამ მიზეზით გამიშვა სააკაშვილმა, უკვე მანამდე მაგრძნობინა თვითონ და მისმა გარემოცვამ, რომ მე „სხვა“ ვიყავი. ივანიშვილმაც კი, პირველი ჩემ მიმართ, აღტაცების შემდეგ, საჯაროდ გამოაცხადა „ჩვენი გუნდის წევრი არ არისო“.“ - იხსენებს რესპონდენტი. 
ზურაბიშვილი გამოცემასთან ინტერვიუს საკუთარ წარსულ საქმიანობაზე და ოჯახზე საუბრით აგრძელებს. 

საიდუმლო სერობა ფოთისა და ხობის ეპარქიაში / მეუფე გრიგოლმა საარჩევნო კამპანია დაიწყო (პრაიმტაიმი)

ავტ. მირიან ბოქოლიშვილი

სტატიაში საუბარია საქართველოს კათოლიკოს პატრიარქის, ილია მეორის სავარაუდო შემცვლელის ვინაობაზე და დასახელებულია რამდენიმე კანდიდატი. თეოლოგები ამბობენ, რომ საპატრიარქო ტახტისთვის ბრძოლაში პატრიარქის რჩეულს, მოსაყდრე შიოს ფოთისა და ხობის მიტროპოლიტი გრიგოლ ბერბიჭაშვილი დაუპირისპირდება და ამ მიზნით მან სინოდის წევრებთან კულუარული კონსულტაციებიც კი დაიწყო. სტატიის ავტორი წერს, რომ სწორედ საპატრიარქო ტახტისთვის ბრძოლას უნდა უკავშირდებოდეს ერთი თვის წინ ხობში, მეუფე გრიგოლის რეზიდენციაში გამართული საიდუმლო სერობა, რომელსაც სინოდის არაერთი გავლენიანი მღვდელმთავარი ესწრებოდა.

თეოლოგი გიორგი ტიგინაშვილი არ გამორიცხავს, რომ ფოთისა და ხობის მიტროპოლიტის შანსები და მხარდამჭერთა რაოდენობა გაიზარდოს, რაც იმას ნიშნავს, რომ პატრიარქის მიერ და​დგენილი მოსაყდრე, მეუფე შიო (მუჯირი) თამაშგარე მდგომარეობაში აღმოჩნდება, თუმცა, აქვე აღნიშნავს, რომ მეუფე გრიგოლს ავტორიტეტს უკარგავს წარსულში ნასამართლეობის ფაქტი. კერძოდ, საქმე ეხება მოპარული ავტომობილების ვლადიკავკაზში გადაყვანასა და უკანონო რეალიზაციას, რის გამოც ის 1981 წელს ქურდობის ბრალდებით გაასამართლეს.
რაც შეეხება მეუფე შიოს, ტიგინაშვილის თქმით, ის ცალსახად აღიქმება პრორუსულ ძალად, რადგან ასოცირდება რუსეთის გავლენიან საეკლესიო თუ პოლიტიკურ წრეებთან. მას აქვს ხშირი კონტაქტი ადგილობრივ რუსულ ეკლესიასთან. 
„რუსეთის საპატრიარქოს საგარეო ურთიერთობათა განყოფილების უფროსის, ილარიონ ალფეევის საქართველოში ვიზიტიც არ მგონია შემთხვევითი. ამ მოვლენიდან დაახლოებით სამ კვირაში კათოლიკოს-პატრიარქმა გამოაცხადა მოსაყდრის ვინაობა, რაც ნამდვილად პროცედურული დარღვევებითა თუ კანონიკური კაზუსებით მოხდა.“ - დასძენს თეოლოგი და აქვე აღნიშნავს, რომ პატრიარქის ტახტისთვის ბრძოლის პროცესში უკვე გამოკვეთილია მონოლითურად ორგანიზებული კოლეგია.

ბიზნესმენის მკვლელობის უცნობი დეტალები (პრაიმტაიმი)

ავტ. მირიან ბოქოლიშვილი

სტატიაში საუბარია ვარკეთილის ბაზრობის ერთ-ერთი მფლობელის, ბიზნესმენი ნუგზარ კახიძის მკვლელობაზე. ამ ეტაპზე გამოძიებისთვის უცნობია, რამდენად უკავშირდება ნუგზარ კახიძის მკვლელობა მის ბიზნესსაქმიანობას, თუმცა, ცნობილია, რომ მკვლელობამდე რამდენიმე დღით ადრე კომპანიაში წილების გადანაწილების პროცესი აქტიურად მიმდინარეობდა. ამ მიზნით კახიძე საკუთარ ადვოკატს, პაატა სალიასაც ესაუბრა.
საჯარო რეესტრის მონაცემებით ირკვევა, რომ ვარკეთილის ბაზრობის წილის დაუფლებას ვინმე პაატა ფრუიძე ცდ​ილობდა. 
„პრაიმტაიმის“ ინფორმაციით, მთავარი ეჭვმიტანილის სახით, სამართალდამცავები 30 წლამდე მამაკაცს ეძებენ.

ასავალ-დასავალი

არჩილ ტატუნაშვილის დაკრძალვის დღეს იალბუზზე ზვავი ჩამოწვა! („ასავალ-დასავალი“)

ავტ. გიორგი გიგაური 

„არჩილ ტატუნაშვილის მკვლელია კვირიკაშვილი და მისი ქოცხელისუფლებაც, რომელმაც დღემდე ისიც ვერ მოახერხა, რომ თბილისში ქართველი პატრიოტების დევნის ნაცვლად სამაჩაბლოში, გამყოფ ხაზზე ძალოვნები ჩაეყენებინა და ქართველები გამუდმებული ლეკიანობისა და დამამცირებელი მძევლობისაგან ეხსნა,“ - წერს ავტორი.

წმინდა თამარ მეფის პრეზერვატივზე გამომსახველი კომპანია „აიისა“ ხაზარაძის „თიბისი ბანკმა“ დააფინანსა//კვირიკაშვილის საქართველოში სატანისტები საპატრიარქოს უკვე ღიად დასცინიან! („ასავალ-დასავალი“)

ავტ. გიორგი გიგაური 

„ასავალ-დასავლის“ წინა ნომერში გამოქვეყნებულმა წერილმა კვირიკაშვილის მმართველობისას საქართველოში წმინდა თამარ მეფის გამოსახულებით  პრეზერვატივი გამოუშვეს“ ქართულ საზოგადოებაში დიდი აჟიოტაჟი გამოიწვია. თუმცა, მიუხედავად კვირიკაშვილის მთავრობისადმი ჩვენი მოწოდებისა, სასწრაფოდ აეკრძალა ეს სიბილწე, ქოცნების რეჟიმი მოღალატურ დუმილს ამჯობინებს. ჰოდა, პრეზერვატივისიტ-ლიბერასტებმაც გაილაღეს... რადგან კვირიკაშვილის მთავრობა დუმს, ეს პრეზერვატივისტები, როგორც გვპირდებიან, სააღდგომოდ მართლა გამოუშვებენ კონდომებს, რომლის გარეკანზეც მაცხოვრის აღდგომის თემაც იქნება გათამაშებული... ეს პრეზერვატივისტები თვით კვირიკაშვილის მეგობრისა და პარტნიორის მამუკა ხაზარაძის თიბისი ბანკმა დააფინანსა დამწყები ბიზნესმენების ეგრეთ წოდებული სტარტაპის პროგრამით... ჰოდა წრეც შეიკრა: ბოკერია - ჩერგოლეიშვილი - ანანია გაჩეჩილაძე - ხაზარაძე - კვირიკაშვილი! მათი სახელი ლეგიონია!“, - წერს ავტორი. 

ელიზბარ ჯაველიძე: მივმართავ ოცნების ხელისუფლებას - სასწრაფოდ გაათავისუფლეთ ციხიდან ქრისტესთვის დევნილები და იქ ქრისტეს მაგინებლები ჩასვით! („ასავალ-დასავალი“)

ავტ. გიორგი გიგაურ 

ელიზბარ ჯაველიძე: „ - გიორგი გაბუნიას განცხადება კი არა, მისი არსებობაც ჩემთვის შეურაცხმყოფელია... ქართულ მარშს გაბუნიასი კი არა, სოროსის გინებისათვის ებრძვიან... თუ კვირიკაშვილი ქრისტესთვის დევნილებს ციხიდან არ გაათავისუფლებს, მის ხელისუფლებას პოლიტპატიმრები გაუჩნდება... „შარლი ებდოს“ რედაქცია მეტი კი არაფრისთვის ამოუხოცავთ საფრანგეთში... კვირიკაშვილი თავს ქრისტიანად თუ მიიჩნევს, მაშინ სასწრაფოდ უნდა ამოძირკვოს ეს სიბილწე კანონის მთელი სიმკაცრით... ჩვენმა დედაეკლესიამ ხმა უნდა აღიმაღლოს ქრისტეს დამცველთა ციხეში გამოკეტვის წინააღმდეგ.“ 

უსინდისო ხელისუფლება და სინდისის პატიმრები//კვირიკაშვილმა მართლმადიდებლობის დამცველები დააჭერინა//ქართველო ერო, ატეხე განგაში: ქართულ ოცნებაში სააკაშვილის რეჟიმის ნიშნები გამოჩნდა! („ასავალ-დასავალი“)

ავტ. ჯაბა ხუბუა 

პუბლიკაციაში აღნიშნულია, რომ ხელისუფლება ნიკა გვარამიას შანტაჟს „მარტივად დაჰყვა და დამფრთხალი კურდღელივით აცახცახდა გვარამიას წინაშე... ქართული მარშის წევრების მიმართ ბრალის დადგენილება ნაპროკურორალმა  გიორგი გვარამიამ რუსთავი-2-ის პირდაპირ ეთერში დაწერა... რუსთავი-2 ლიბერასტული მედიასაშუალებაა, რომელიც „შნურით“ არის მიერთებული ამერიკის საელჩოსთან... უსინდისო ხელისუფლება სინდისის პატიმრებს გადაჰყვება“.

ბიძინა ივანიშვილისა და ჟანი სიხარულიძის  გასაუბრება//კვირიკაშვილის მთავრობავ, ჯოხმარგველაზე შეგსვიო, ქართულ ოცნებას სინდისის პატიმარი ჰყავს ექვსიო! („ასავალ-დასავალი“)

ავტ. ჟანი სიხარულიძე 

გალექსილ დიალოგი ძირითადად ეძღვნება ტელეკომპანია რუსთავი-2-სა და  გიორგი გაბუნიას. რუსთავი-2 მოხსენიებულია „სატანების მფარველად“. საუბარია, ასევე, ქართული მარშის საქმიანობასა და მის წევრთა სასჯელების, გაუხსნელი მკვლელობების შესახებ. „ამაზე მეტი რაღა ქნან, ტაძარს უმტვრიეს კარები... შენს ნიანგს ებარებოდეს კვირიკაშვილის კლანები... ახლა სჭირდება ქართველ ერს ბოლომდე თვალის გახელა, რომ მიაგებოს უმცერებს ამოდენა და ამხელა, სიმართლე, როგორც მახვილი“ - წერს ავტორი.

ლუკაშენკო, რომელმაც მარგველაშვილი კარტოფილში გაუშვა, საქართველოში შემთხვევით არ ჩამოსულა! („ასავალ-დასავალი“)

ავტ. გიორგი გიგაური 

პუბლიკაციის ავტორი გამოთქვამს ვარაუდს, რომ ბელორუსის პრეზიდენტის საქართველოში ვიზიტის  ერთ-ერთი მიზანი რუსეთთან ურთიერთობაში შუამავლის როლის შეთავაზება იყო. „დანამდვილებით ძნელი სათქმელია, კონკრეტულად რა უთხრა ლუკაშენკომ კვირიკაშვილს ქართულ-რუსული ურთიერთობების დარეგულირებაში საკუთარი წვლილის შეტანის მზადყოფნის შესახებ, თუმცა ჩვენი ლიბერასტული ტელევიზიების ეჭვიანი რეაქციებით თუ ვიმსჯელებთ, ზუსტად შეიძლება ითქვას, რომ ბელარუსის პრეზიდენტი მათი და მათი პატრონების დაუძინებელი მტერია“, - წერს ავტორი.

რიგითი გაბუნიას გადასარჩენად//ღია წერილი გიორგი გაბუნიას დედას - ჯულიეტა ვაშაყმაძეს! („ასავალ-დასავალი“)

ავტ.  ქეთევან ხამიცაშვილი 

„ნუთუ ქალბატონი ჯულიეტა მშვიდად უსმენს საკუთარი შვილის ცინიზმს ქრისტეს ჯვარცმის 2-ათასწლოვან საიდუმლოებაზე?... თანავუგრძნობთ ჯულიეტა ვაშაყმაძეს ასეთი უაზრო და ფულის მონა შვილის გაჩენა-გაზრდისათვის... ქართული მარშის წევრებს: გიორგი ონიანს, ლუკა ნაცვლიშვილს, მიხეილ ამისულაშვილს, ლადო სადღობელაშვილს, ირაკლი დოლენჯაშვილს და ბექა რევაზიშვილს აღკვეთის ღონისძიების სახით პატიმრობა შეეფარდათ, ხოლო გიორგი გაბუნიას, რომელმაც მორწმუნეთა რელიგიური გრძნობები შელახა, მიუხედავად იმისა, რომ სრულიად ჯანმრთელი დადის, სახელმწიფომ დაცვა დაუნიშნა!“  - წერს ავტორი.

ნიკოლოზ მჟავანაძე: დღეს საქართველოში ქრისტიანობა იდევნება! („ასავალ-დასავალი“)

ავტ. ნატო ფოცხიშვილი 

ნიკოლოზ მჟავანაძე: „ - დადგა დრო, საქართველოს საპატრიარქომ მრევლს მოუწოდოს, გარეთ გამოვიდეს... საქართველოში სოდომ-გომორის ცოდვა ტრიალებს... ქრისტეს მაგინებლები უკვე ღია შეტევაზე გადმოვიდნენ... რელიგიური გრძნობების შეურაცხყოფა კანონით დასჯადი უნდა იყოს... სინდის-ნამუსი თუ აქვს იმ პროკურატურას, რომელმაც ქართული მარშის წევრებს პატიმრობა მიუსაჯა? ეს გადაწყვეტილება ქართული ოცნებისა და კონკრეტულად, ბიძინა ივანიშვილის მტრებმა მიიღეს, ამაშიც იან კელის ხელი ურევია, მაგრამ მთელ საქართველოს ხომ ვერ დაიჭერენ?... დღეს მტერი საქართველოში გვყავს: სახალხო დამცველის ოფისში, პარლამენტის შენობაში, კანცელარიაში, ენჯეოებში... შევარცხვინე ზაზა ვაშაყმაძე და ყველა ის საჯარო მოხელე, ვინც ხალხის შეკითხვებს გაურბის“. 

ღია წერილის პროლოგი საქართველოს ჯანდაცვის მინისტრის მოადგილეს ზაზა სოფრომაძეს! („ასავალ-დასავალი“)

ავტ. დიტო ჩუბინიძე 

წერილის ავტორი საზოგადოებას შეახსენებს, რომ 2006 წელს ზაზა სოფრომაძე, რომელიც მაშინ საპენსიო ფონდს ხელმძღვანელობდა, 4 თანამშრომელთან ერთად დაიჭირეს სამსახურებრივი უფლებამოსილების გადამეტებისა და ქრთამის აღების გამო. „დაუშვებელია ეჭვის შეტანა იმ ჭეშმარიტებაშიც, რომ სოციალური მომსახურების საგენტო, რომელსაც დღეს ზაზა სოფრომაძე ხელმძღვანელობს „მახროვი“ მიშარასტებისა და სისხლმოწამლული ნაცისტების ბუნაგია“, - წერს ავტორი და მიუთითებს, რომ ზაზა სოფრომაძის ერთ-ერთი გავლენიანი ხელქვეითია ზონდერი მარი წერეთელი, რომელიც სააკაშვილის რეჟიმის დროს ჯანდაცვის მინისტრის მოადგილის, ადამიანის მკვლელობაში მხილებული ირაკლი გიორგობიანის თანაშემწედ მუშაობდა და „კუდთან“ იყო დაკავშირებული. სწორედ ირაკლი გიორგობიანმა და ივა ყაჭიურმა ეკონომიკის სამინისტროსთან შეთანხმებით გაყიდეს თითქმის ყველა საავადმყოფო. ავტორი, ასევე აღნიშნავს, რომ სოციალური მომსახურების სააგენტოში მოქმედებს კორუფციული სქემა - სააგენტოში დასაქმებულთა ნაწილი პარალელურად მუშაობს სხვადასხვა კლინიკების ხარისხის კონტროლის სამსახურებში და პირადად წყვეტს - რომელი მანიპულაცია და როდის დაუფინანსოს მოქალაქეებს. „ეტყობა, ჯანდავის მინისტრს დავით სერგეენკოს ან „ზაპოი“ აქვს „აკიდებული“ და წარმოდგენა არ აქვს, რა ხდება მის უწყებაში, ანდა ყველაფერი იცის და თვითონაც საქმეშია გასული“, - აღნიშნავს ავტორი.

„უფლებადამცველი“ რესპუბლიკელებისათვის კანონი იმისთვის არსებობს, რომ დაარღვიონ!//პარლამენტარებო, აღვადგინოთ სამართლიანობა! („ასავალ-დასავალი“)

ავტ. დავით ქავთარია 

დავით ქავთარია აცხადებს, რომ 2015 წლის თებერვალში დავით უსუფაშვილის მხარდაჭერით პარლამენტს წარუდგინეს და შემდეგ სემეკის წევრად აარჩევინეს რესპუბლიკელი მერაბ ქათამაძე, ლევან ბერძენიშვილის თანაშემწის მეუღლე. ქავთარია აცხადებს, რომ აპლიკანტ მერაბ ქათამაძის კანდიდატურა არ შეესებამებოდა მოთხოვნებს და ეს პრეზიდენტის იურიდიულმა და ადმინისტრაციულმა სამსახურებმაც დაადასტურეს.  ქავთარია ითხოვს, პარლამენტში დადგეს მერაბ ქათამაძის იმპიჩმენტის საკითხი, რომელიც თავის დროზე კანონის უხეში დარღვევით იქნა არჩეული.

ზურაბ ლიპარტია: იმ ნიადაგის გამოყენება, სადაც დაავადებული კარტოფილი მოხვდა, 20 წლის განმავლობაში არ შეიძლება! („ასავალ-დასავალი“)

ავტ. ნატო ფოცხიშვილი 

სურსათის ეროვნული სააგენტოს უფროსის მოადგილე ზურაბ ლიპარტია აცხადებს, რომ ნიადაგი, რომელშიც დაავადებული კარტოფილი მოხვდა, ძალზე საშიშია ნათესებისათვის. 2018 წლის დასაწყისიდან თურქეთიდან შემოტანილ კარტოფილში კიბოს არსებობის 17 შემთხვევა დაფიქსირდა. თურქეთიდან კარტოფილის შემოტანა აკრძალულია სამი თვით, თესვის სეზონის დასრულებამდე. კარტოფილის კიბო ადამიანისთვის საშიში არ არის. 

ზაზა პაპუაშვილი: პრეზიდენტი სარკოზი დაიჭირეს და ვინ ჯანდაბაა ბოკერია, რომ კაციშვილი ვერაფერს უბედავს? („ასავალ-დასავალი“)

ავტ. დიტო ჩუბინიძე 

ზაზა პაპუაშვილი: „ - ბოკერიას უნდა მოჰკიდო ქეჩოში ხელი, მიათრიო პროკურატურაში და რაც სისაძაგლე ჩაუდენია, ყველაფერზე პასუხი აგებინო... რაც შეეხება ბიძინა ივანიშვილსა და მის განცხადებას იმის შესახებ, რომ გიგა ბოკერიამ 30 თუ 40 მილიონი შეჭამა, მე ბიძინა ივანიშვილის ადვოკატი არ გახლავართ, მაგრამ ეს შეკითხვები ჩვენ ყველას გვაქვს“.

ჯაბა ექიმი: სამედიცინო თვალსაზრისით, საქართველოში სამოქალაქო ომი მწიფდება! („ასავალ-დასავალი“)

ავტ. მეგი საჯაია 

ექიმი ჯაბა ტყემალაძე: „ქართველი ხალხი რომ ფსიქოზის ზღვარზეა, ამაზე არაერთხელ ვისაუბრეთ... გიორგი გაბუნიას მკრეხელური ტექსტი იყო ბოლო წვეთი, რომელმაც ბევრი ჩვენი თანამოქალაქის გულში მკვლელობის სურვილი აღძრა... ხვალ ბიძინა ივანიშვილმა გიორგი გაბუნიას იმაზე მეტი ფული რომ გადაუხადოს, ვიდრე დღეს თავისი დამკვეთები უხდიან, იგი მისი პინგვინების სკინტლსაც სიამოვნებით დახვეტავს... ის, რაც გაბუნიამ გააკეთა, იყო ერის შეურაცხყოფა... როგორც ფსიქიატრი ვაფრთხილებ ხელისუფლებას, ხალხი იმდენად გაბოროტებულია, რომ უკან აღარ დაიხევს. მალე მასობრივად დაიწყება უკანონო გადაწყვეტილებების მიმღები მოსამართლეების, ხალხისათვის სულის ამომხდელი ბანკირებისა და ადამიანთა ჯანმრთელობით მოვაჭრე ექიმების მკვლელობები... სერგეენკო თავისი წინაპრების დანატოვარიდან კი არ აფინანსებს საყოველთაო ჯანდაცვის პროგრამას, კლინიკებსა და ექიმებს ის ჩვენი დაქვითული ხელფასებიდან უხდის გასამრჯელოს... ჩვენი საზოგადოება ღირსია იცოდეს, რას აკეთებენ ნაძირალა კლინიკები, როგორ სარგებლობენ სახელმწიფოს უნიათობით, როგორ ატყუებენ ხალხს და როგორ შოულობენ უზარმაზარ ფულს“.

ლადო კახაძე: ეს საერთაშორისო ორგანიზაციები იმ ბაქტერიების ფუნქციას ხომ არ ასრულებენ, ჭრილობის შეხორცება რომ არ უნდათ? („ასავალ-დასავალი“)

ავტ. ქეთევან ხამიცაშვილი 

ლადო კახაძე აცხადებს, რომ კონფლიქტების გაყინვით ბევრმა მოითბო ხელი, მათ შორის - საერთაშორისო ორგანიზაციებმა, რომელთა წარმომადგენლებიც 30-40 ათას ევროს იღებენ გასამრჯელოს სახით. კახაძის თქმით, „კოჰაბიტაციამ არ გაამართლა... არ ვარ ქართული მიწების გასხვისების მომხრე... მომწონს სითი პარკის გაყვანა... დენდროლოგიური პარკის გაშენება ბიძინა ივანიშვილის კეთილი განზრახვაა, პირადად არ ვიცნობ, მაგრამ საკრებულოს თავმჯდომარე რომ ვიყავი, შემომითვალა, სადაც სახლს ვაშენებ, იმის მიმდებარედ ფართობის გამოყენება თუ შეიძლებაო? ოღონდ რაიმე გაკეთდეს და როგორ არ შეიძლება-მეთქი. ისევ შემომითვალა - რა გჭირდებათო... დავითაშვილისა და ენგელსის ქუჩებზე ასფალტის დაგება გვინდოდა... ამ ქუჩებზე არამარტო ასფალტი დააგო, არამედ მთელი კომუნიკაციები გამოცვალა. სამწუხაროა, რომ ამ ყველაფერს ზოგიერთები ვერ ხედავენ.“

ვინ უშლის ხელს ქვეყნის დაწყნარებას? („ასავალ-დასავალი“)

ავტ. ნატო ფოცხიშვილი 

„ასავალ-დასავალმა“ რამდენიმე რესპონდენტს მიმართა კითხვით - „ვინ ურევს და ატრიალებს ქვეყანაში პოლიტიკურ ქარბორბალას“. სოსო შატბერაშვილის თქმით,  ნაციონალური მოძრაობა, ასევე: გიგა ბოკერია, ნიკა გვარამია, თეთრი ხმაური, თამარ ჩერგოლეიშვილი, გირჩები, ირმა ნადირაშვილი, რომან გოცირიძე, დავით კეზერაშვილი, ჯორჯ სოროსი  ურევენ სიტუაციას ქვეყანაში. ვაჟა ოთარაშვილი აცხადებს, რომ „ქვეყნის დაწყნარებას ხელს უშლის ხელისუფლება, რომელიც ფაქტობრივად  მოქალაქეთა კავშირის შემდეგ არ შეცვლილა. ვახტანგ მაიასაია მიიჩნევს, რომ მთავარი დესტრუქციული ძალაა: გიგა ბოკერია, გიორგი ბარამიძე, დავით ბაქრაძე. მაისაია მათ თანამედროვე ტროცკისტებს უწოდებს. ასმათ ტყაბლაძე სიყვარულის ნაკლებობას მიიჩნევს მთავარ პრობლემად და ამბობს, რომ ხელისუფლებების პოლიტიკაში განსხვავებას ვერ ხედავს. ელიზბარ ჯაველიძის აზრით, საქართველოში უბედურებებს აშშ წარმართავს ტელევიზიების მართვით. მიხეილ ცაგარელი ხელისუფლებას სიმშვიდის შენარჩუნებას მოუწოდებს და ამბობს, რომ სიტუაციის არევა ყველაზე მეტად ნაციონალების ინტერესებში შედის. ხათუნა ხოფერიასათვის მთავარი ხელისშემშლელი ფაქტორი კოჰაბიტაციაა. ხოფერიას აზრით, სწორედ უფლებამცველები: ლომჯარია, პატარაია, დევდარიანი არიან ყველაზე დიდი უფლებადამრღვევები. გივი სიხარულიძე აცხადებს, რომ „არასამთავრობო ორგანიზაციები და მასონური ლოჟის ნაბიჭვრები ყველაფერს აკეთებენ იმისათვის, რომ საქართველო უბედური იყოს“.

  რეზონანსი

ლუკაშენკო, როგორც საქართველო-რუსეთის მოლაპარაკების შუამავალი / ექსპერტთა ნაწილი მიიჩნევს, რომ პრემიერის ღია მიმართვა რუსეთისადმი შემთხვევით არ დაემთხვა საქართველოში ბელორუსიის პრეზიდენტის ვიზიტს (რეზონანსი)

ავტ. ეკატერინე ბასილაია

 საქართველოში ბელორუსის პრეზიდენტის ვიზიტზე „რეზონანსი“ პოლიტოლოგებს ესაუბრება. სოსო ცინცაძე ამბობს, რომ ლუკაშენკოს ვიზიტი  რუსეთის გადაწყვეტილებების მიმღებ წრეებთან იქნებოდა შეთანხმებული და არ არის გამორიცხული რომ კრემლს სწორედ ლუკაშენკო შეერჩია შუამავლად.

"ადრე იყო ცდა, რომ სომხეთის პრეზიდენტს ეკისრა ეს ფუნქცია, მაგრამ ვინაიდან სომხეთს საქართველოში აშკარად გამოკვეთილი პირადი ინტერესები აქვს დერეფნით, რუსეთთან პირდაპირი მისასვლელი გზით, ამიტომაც ერევნიდან წამოსულ ნებისმიერ ინიციატივას თბილისი ბუნებრივი ეჭვით ხვდება.“- აღნიშნავს, პოლიტოლოგი და განმარტავს, რომ როცა  ლუკაშენკოს მსგავსი შუამავალი ჩადის ქვეყანაში, მას რაიმე პაკეტი მოსალაპარაკებლად არ ჩააქვს - ის უბრალოდ  ამბობს, რომ   შესაძლოა მოხდეს შეხვედრა. სოსო ცინცაძე ფიქრობს, რომ მოლაპარაკებისას რუსეთისგან გადმოდგმული პირველი ნაბიჯი შესაძლოა იყოს პირობა, რომ ტატუნაშვილისა და ოთხოზორიას მსგავსი პრეცედენტები აღარ განმეორდება.

"საქართველოს პოლიტიკის ინსტიტუტის" დამფუძნებელ კორნელი კაკაჩიას თქმით, ლუკაშენკოს თავისი ინტერესებიც აქვს და არ უნდა წარმოვიდგინოთ, რომ მაინცდამაინც რუსეთის ხელისუფლების ემისარია საქართველოში. 

"მასაც აქვს სერიოზული პრობლემები პუტინის ხელისუფლებასთან, რადგან რუსეთს მთლიანად ბელორუსიაზე აქვს პრეტენზია და ეს არც გაუჭირდება, რადგან ევრაზიულ კავშირში არიან და ერთობლივი სტრუქტურები აქვთ შექმნილი. ლუკაშენკო პუტინის დოსტი ნამდვილად არ არის. თან, ეს ვიზიტი ბევრად ადრე დაიგეგმა, ვიდრე კვირიკაშვილი გააგზავნიდა წერილს მოსკოვში. ამიტომ არ მგონია, რომ ლუკაშენკოს შუამავლის როლი ჰქონოდა. თუ ჩვენი მხრიდან რაღაც მესიჯები იყო, მას ამის მიტანა მოსკოვში, რა თქმა უნდა, შეუძლია," - ამბობს კაკაჩია.

ჩიტაძე: საოკუპაციო ხაზთან ევროკავშირის სადამკვირვებლო პუნქტები უნდა გაიხსნას (რეზონანსი)

ავტ. ნინო ქეთელაური

 ინტერვიუ ნიკა ჩიტაძესთან

„აფხაზეთისა და ცხინვალის რეგიონის პრობლემა უნდა განიხილებოდეს ყირიმის საკითხის პარალელურად. საქართველოში გაცილებით უარესი მდგომარეობაა, ვიდრე უკრაინაში, რადგან ჩვენ გვემუქრება ეროვნული სუვერენიტეტის დაკარგვის საფრთხე. რუსეთს აქ შემოსვლა არც დასჭირდება, გადაკეტავს მაგისტრალს და ხერხემალში გადატეხავს საქართველოს", - ამბობს პოლიტოლოგი ნიკა ჩიტაძე, „რეზონანსთან „საუბრისას. რესპოდენტი  გაზეთს მიმდინარე პოლიტიკურ პროცესებზე ესაუბრება. ჩიტაძე ტატუნაშვილის ინციდენტის მსგავსი შემთხვევების თავიდან ასაცილებლად,  რამდენიმე ნაბიჯის გადადგმას მიიჩნევს საჭიროდ: 1. უნდა გაფართოვდეს ევროკავშირის სადამკვირვებლო მისიის ფორმატი. უშუალოდ, საოკუპაციო ხაზთან უნდა გაიხსნას ევროკავშირის რამდენიმე სადამკვირვებლო პუნქტი, რომლებიც მათი მუდმივი დისლოკაციის ადგილი იქნება; 2. აუცილებელია, რომ ყველა შესაბამისი ევროპული სტრუქტურის ფარგლებში დავაყენოთ აღნიშნული საკითხი, მათ შორის - ეუთო-ს, ევროპარლამენტისა და აშშ-ის კონგრესის განხილვის საგანი უნდა გახდეს ის მკვლელობები, რომლებიც ჩვენს ოკუპირებულ ტერიტორიებზე მოხდა; 3. აფახაზეთისა და ცხინვალის რეგიონის პრობლემა  უნდა განიხილებოდეს ყირიმის საკითხის პარალელურად.

 რაც შეეხება ჟენევის მოლაპარაკებებს და შესაძლო დეკლარაციას, პოლიტოლოგის აზრით,  საქართველომ არავითარ შემთხვევაში არ უნდა მოაწეროს ხელი "ძალის გამოუყენებლობის შესახებ" შეთანხმებას, რადგან  ეს იგივეა, რომ აფაზეთისა და ცხინვალის რეგიონის მარიონეტული ხელისუფლება საქართველოს მხრიდან მხარედ . ჩიტაძის თქმით, ჟენევის მოლაპარაკებების ფორმატთან დაკავშირებით არანაირი გარღვევა არ იქნება და სიტუაცია დარჩება იგივე.
ტატუნაშვილის მკვლელობა ცხინვალში და ქართველი მომღერლების კონცერტები მოსკოვში / ნანი ბრეგვაძემ მოსკოვში დაგეგმილი კონცერტი გადადო, ჯგუფი "მგზავრები" კი რუსეთში ტურნეს მაინც ჩაატარებს  (რეზონანსი)
ავტ. თიკო ოსმანოვა

 „ რეზონანსის“ ცნობით, ცხინვალში მოკლული არჩილ ტატუნაშვილის დაკრძალვის დღეს საქართველომ რუსულ ჯგუფ "ვიაგრას" უმასპინძლა. კონცერტი კაზინო "ივერიას" კლუბ "რესპუბლიკაში" გაიმართა. გაზეთი წერს, რომ მალე მოსკოვში ქართული ჯგუფი "მგზავრები" ჩავა, საქართველო კი გორან ბრეგოვიჩს უმასპინძლებს.  რომელიც ოკუპირებულ ყირიმში კონცერტის გამართვის გამო, უკრაინასა და პოლონეთში პერსონა ნონ გრატადაა გამოცხადებული.  „რეზონანსი“ აღნიშნავს, რომ 28 მარტს რუსეთში დაგეგმილი ნანი ბრეგვაძის კონცერტი გაურკვეველი დროით გადაიდო. მომღერლის ქალიშვილმა ერთერთ სატელევიზიო ინტერვიუში თქვა, რომ ე ს გადაწყვეტილება ტატუნაშვილის სიკვდილს უკავშირდება.

რამდენად კავშირშია ერთმანეთთან პოლიტიკა და ხელოვნება -  ამ საკითხზე გამოცემას პოლიტოლოგი ირაკლი ძაბირაძე ესაუბრება  ძაბირაძე ამბობს, რომ   ეს ორი სფერო ერთმანეთისგან უნდა გაემიჯნოს, თუმცა ასევე საბოლოოდ უნდა გაირკვეს რუსეთთან ურთიერთობის საკითხი, რომ პერიოდულად არ მოხდეს ამაზე კამათი.

„თუ ჩვენ ვაპირებთ, რომ რუსეთს გავემიჯნოთ ყველაფერში, მაშინ ეს უნდა იყოს ყოველთვის და არა მარტო იმ მომენტში, როცა უბედურება მოხდება. თუ ჟამიდან ჟამზე ვაპირებთ, მაშინ მუდმივად იქნება ეს პრობლემა. მაგალითად, ბალტიის ქვეყნებში სულ სხვა დამოკიდებულება აქვთ რუსეთის მიმართ ჯერ კიდევ საბჭოთა კავშირის პერიოდიდან. თუ ჩვენ ამ მიმართულებით ვაპირებთ წასვლას, ასე უნდა მოვიქცეთ. წარმოუდგენელია მუდმივად ამაზე მსჯელობა - ვიღაც კონცერტს გეგმავს, არ ჩადის, ვიღაც კიდევ ჩადის.“- ამბობს ძაბირაძე

რამდენად გამართლებულია, არჩილ ტატუნაშვილის სადისტური მკვლელობის ფონზე, ქართველი მუსიკოსების რუსეთში გამოსვლა? (რეზონანსი)

რეზო მიშველაძე (მწერალი): "ადვილი არ არის ამ კითხვაზე პასუხის გაცემა. ერთი მხრივ, რუსეთთან კულტურული ურთიერთობის ჩაშლის მომხრე არასდროს არ ვიქნები, პირიქით, რადგანაც ჩემს თვალში რუსეთი პუტინი არ არის. პუტინი სხვაა და რუსეთი - სხვა.

პუტინის დანაშაულს, როგორც ოკუპანტისას, რუს ხალხს ნუ გადავაბრალებთ. მათ უნდა დავანახვოთ ჩვენი კულტურით, ვინ ვართ და რას წარმოვადგენთ. ჩვენი, ქართველი მწერლების წიგნები რუსეთში ხშირად გამოდის და ერთი ახლახან გამოვიდა, რომლისთვისაც ნობელის პრემიაზე ვიყავი წარდგენილი. მეთქვა უარი, ჩემს წიგნს ნუ გამოსცემთ-მეთქი? ეს, რა თქმა უნდა, სისულელე იქნებოდა, მაშინ, როდესაც ჩემს წიგნში საუბარია რუსეთის ოკუპაციაზე საქართველოს მიმართ. ახლა შეიძლება, ტატუნაშვილთან დაკავშირებით, რაკი მგლოვიარე მგომარეობაში ვართ, ეს კონცერტები დროებით გადაიდოს, მაგრამ, საერთოდ, ქართველი ხელოვანის მოსკოვში ჩასვლის წინააღმდეგი არასდროს არ ვიქნები".

ლელა ოჩიაური (კინომცოდნე): "მგონია, რომ თავში ასეთი აზრი და სურვილი არ უნდა გაუჩნდეთ, დღევანდელ სიტუაციაში კი არა, თუნდაც ათი წლის წინანდელი სიტუაციის შემდეგ, 2008 წლის აგვისტოს ომს ვგულისხმობ. როგორ შეიძლება, ასეთი ტრაგედიის შემდეგ კიდევ ვინმეს ჰქონდეს სურვილი, რომ ჩავიდეს და იქ კონცერტი გამართოს?! არ მგონია, რომ დღეს საქართველოს ედღესასწაულებოდეს და განსაკუთრებით - რუსეთის ტერიტორიაზე".

გია ანჩაბაძე (ისტორიკოსი): "ეს ყველამ თავად უნდა გადაწყვიტოს. თუ გადაწყვეტილება მიიღეს, რომ უნდა იმღერონ, მათი პირადი საქმეა. გადამწყვეტ პასუხს, კონცერტი უნდა გამართონ თუ არა, ვერ გეტყვით".

თაკო ჩარკვიანიb (პუბლიცისტი): "სხვათა შორის, ნანიმ ნორმალური და კარგი განცხადება გააკეთა. თქვა, რომ კონცერტი გადადო და აღარ მიდის. რა თქმა უნდა, სწორად და გონივრულად მოიქცა. უ"მგზავრებს" ერთხელ კონცერტი ჰქონდათ და ოკუპაციის თემა ახსენეს, რის გამოც მთელი დარბაზი ფეხზე დააყენეს. მათი მხრიდან ეს ძალიან კარგი სვლა იყო. ზოგადად, გულწრფელად გეტყვით, რომ ყოველთვის ვადანაშაულებ ხელისუფლებას. ჩვენ "ოკუპაციის კანონი" გვაქვს, რომელიც ხელისუფლებამ უნდა აამუშაოს და უხერხულ მგომარეობაში არავინ აღარ ჩავარდება. "ოკუპაციის კანონის" ამუშავება ომის დაწყებას კი არ ნიშნავს, არამედ ამით ხაზს უსვამ, რომ რუსეთი არანაირ დიალოგზე არ მოდის და ოკუპირებულები ვართ. როგორც კი ეს ნაბიჯი გადაიდგმება, ყველანი, მათ შორის მომღერლები, სხვა კანონიკურობით მიუდგებიან ამ საკითხს.

ეს ჩემი ძალიან პირადი დამოკიდებულებაა და ძალიან მორიდებით ვიტყვი, რომ, ამ ფონზე, კონცერტების გამართვა მისაღები არ არის. კულტურული ურთიერთობები კარგია და ვემხრობი, მაგრამ გამიხარდებოდა, რომ ჩვენ მაგივრად ერთხელ ისინი აღშფოთდნენ, რომ ცხედარს არ გვიბრუნებენ. გამაგონონ ხმა, რომ "მეზობელ საქართველოს სწორად და კარგად არ ვექცევით".

უკრაინული სპეცრაზმის რეიდი "ქართული ლეგიონის" ბაზაზე (რეზონანსი)
ავტ. ეკატერინე ბასიალაია

 გამოცემის ცნობით, რამდენიმე დღის წინ უკრაინის სპეცრაზმი, ოპერატიულ-საგამოძიებო ღონისძიებების ფარგლებში, შეიჭრა კიევში განლაგებული "ქართული ლეგიონის" ბაზაზე. ლეგიონის მეთაური მამუკა მამულაშვილი  „რეზონანსთან“ ამბობს, რომ დიდი ალბათობით, სპეცრაზმი იარაღს ან რაიმე აკრძალულ ნივთს  ეძებდა, რომ შემდეგ ეს მათ წინააღმდეგ გამოეყენებინათ, მაგრამ დაგეგმილი პროვოკაცია არ გამოვიდა.

მამულაშვილი ამ რეიდის ერთ-ერთ მიზეზად ასახელებს მიხეილ სააკაშვილის ფაქტორს, რადგან უკრაინაში "ქართული ლეგიონი" სააკაშვილთანაა ასოცირებული და სააკაშვილ-პოროშენკოს დაპირისპირების გამო ქართველი მებრძოლები ბევრისთვის მიუღებელი გახდნენ. ამის გამო მამულაშვილი პროვოკაციებს მომავალშიც არ გამორიცხავს.

  „რეზონანსი“ საგულისხმოდ მიიჩნევს  ნადეჟდა სავჩენკოს დაპატიმრების შემდეგ პეტრე პოროშენკოს მიერ გაკეთებულ განცხადებას, რომლის მიხედვითაც  ოდესის ყოფილი გუბერნატორი მიხეილ სააკაშვილი და ნადეჟდა სავჩენკო, რუსეთის ინტერესებიდან გამომდინარე, უკრაინაში სახელმწიფო გადატრიალებას ამზადებდნენ და უშიშროების სამსახურებმა ბოლო 2 თვის განმავლობაში "ბრწყინვალე ოპერაცია შეასრულეს და ამხილეს მტრის ბუნაგი". გაზეთის შენიშვნით, სწორედ ამ ფონზე მოხდა კიევში უკრაინული სპეცრაზმის შეჭრა "ქართული ლეგიონის" ბაზაზეც და ამან უფრო გაამტკიცა ეჭვი, რომ, დიდი ალბათობით, ეს სწორედ სააკაშვილ-სავჩენკოს "მხილების ოპერაციის" გაგრძელება იყო.  თავად მამულაშვილის სიტყვებით,  ისინი მებრძოლები არიან, სააკაშვილი და სავჩენკო კი პოლიტიკოსები და თუკი მათ ლეგიონს რამე ისტორია არ შეუთხზეს მსგავსი ბრალდება წარმოუდგენელია.

საქართველოში სექსუალური სკანდალების სერია იწყება /ქალები ალაპარაკდნენ, სახალხო დამცველი "გავლენიანი და ცნობილი პირების მხრიდან" თავის თანამშრომლებზე სექსუალური ზეწოლის რამდენიმე ფაქტს იძიებს (რეზონანსი)

ავტ. ნინო ქეთელაური

სექსუალურ შევიწროებაში, ამჯერად, საჯარო რეესტრის ეროვნული სააგენტოს თავმჯდომარე პაპუნა უგრეხელიძეს ადანაშაულებენ - მას სახალხო დამცველის ოფისმა თანამშრომლის სექსუალური ნიშნით დისკრიმინაცია დაუდგინა. როგორც ირკვევა, უახლოეს მომავალში საჯარო პირების მხრიდან გამოვლენილი სექსუალური შევიწროების კიდევ არაერთი შემთხვევა გასაჯაროვდება, რადგან ბოლო მოვლენებმა ქალები საკუთარ ისტორიებზე აალაპარაკა და მათგან რამდენიმე კეისი სახალხო დამცველის შესწავლის ობიექტია.

ქალთა უფლებების დამცეველები (იდა ბახტურიძე, ნინო დანელია)  „რეზონანსთან“ საუბრისას აღნიშნავენ, რომ მათ ორგანიზაციებს სისტემატურად მიმართავენ ის ქალები, ვინც საჯარო პირების მხრიდან სექსუალურ შევიწროებას განიცდიან, თუმცა, არასაკმარისი მტკიცებულებების გამო, ამ ეტაპზე ამის გასაჯაროებისგან თავს იკავებენ.

რაც შეეხება საჯარო რეესტრის ეროვნული სააგენტოს თავმჯდომარე პაპუნა უგრხელიძის მიმართ არსებულ ბრალდებებს, ომბუდსმენის ოფისის დასკვნა გასაჯაროებული არ არის, თუმცა სახალხო დამცველის სამსახურში ადასტურებენ, რომ დადგენილია მოქალაქის სექსუალური შევიწროების ფაქტი სქესის ნიშნით.

სახალხო დამცველის ოფისში ამბობენ, რომ დასკვნის შემდეგ მათ მიმართეს შემავიწროებელს პრევენციის ზომების რეკომენდაციით, კერძოდ, მომავალში მსგავსი შემთხვევების გამორიცხვისა და სამუშაო ადგილზე სექსუალური შევიწროების პრევენციის შიდა დოკუმენტის მომზადების რჩევით, რასაც რეაგირება არ მოჰყოლია.

თავად ახალგაზრდა ქალი, რომელიც უგრეხელიძეს სექსუალურ შევიწროებაში ადანაშაულებს, ამბობს, რომ, ხანგრძლივი და მტკივნეული პროცესის მიუხედავად, რომლის გავლაც მას მოუწია, დღეს პაპუნა უგრეხელიძე ისევ თანამდებობაზეა, ხოლო იმის გამო, რომ მან თავისი უფლებების დაცვა გაბედა, მის დაჩაგვრას დღემდე ცდილობს.

 გამოცემის თქმით, იუსტიციის სამინისტროში ამ საკითხზე კომენტარს არ აკეთებენ, თავად პაპუნა უგრეხელიძე კი ამჟამად აშშ-ში იმყოფება და მასთან დაკავშირება ვერ ხერხდება.
ნიკა გვარამიას შანტაჟი პირდაპირი ეთერით (რეზონანსი)

ავტ. მამუკა გიორგაძე

 წერილის ავტორი ცდილობს გაარკვიოს, რატომ შეხვდა ნიკა გვარამია  მსჯავრდებულ დეკანოზ მამალაძეს  და რატომ გააკეთა, ტექსტის ავტორის აზრით,  ეკლესიისთვის შანტაჟის შემცველი განცხადებები, რუსთავი2-ის პირდაპირ ეთერში.

„მოვლენები ლოგიკურად მხოლოდ ორი სცენარით შეიძლება, გაგრძელდეს - თუ მამალაძეს არ გაათავისუფლებენ, "თავისიანებზე ნაწყენი" დეკანოზისა და მის "უკან მდგომი" სასულიერო თუ საერო პირების სახელით, "სიმართლისათვის მებრძოლი" "რუსთავი-2" იძენს ახალ საბაბსა და მოტივაციას ეკლესიის წინააღმდეგ "ანტიკორუფციული" ბრძოლისთვის. თუ მამალაძეს გაათავისუფლებენ, მაშინ იტყვიან, რომ გამოჩნდება ხელისუფლებასთან "კორუფციაში გარიგებული" ეკლესიის "ბნელი" და "დევნილ" სასულიერო პირთა "უსპეტაკესი" სახე. გამოდის, ორივე შემთხვევაში ეკლესიის და, შესაბამისად, საქართველოს წინააღმდეგ ბრძოლის მორიგ მრავალსერიან ტრაგიკომიკურ ფარსს უნდა ველოდოთ“ - წერს გიორგაძე და მოუწოდებს სასულიერო  და საერო პირთა ჯანსაღ ნაწილს არ ჩაათრევინონ თავი გვარამიას „ბინძურ“ მოქმედებებში და მოთოკონ ემოციები.

„შევაერთოთ ჩვენი ძალისხმევა ათეულობით წლის განმავლობაში მებრძოლი ათეიზმისა და ბოლშევიზმის მიერ დატოვებული მეტასტაზებისგან გასათავისუფლებლად. შესაბამისი ფორმებით, ერთობლივი აქტიური, გააზრებული და თანმიმდევრული ნაბიჯებით ყველას გავუფანტოთ იმის ილუზია, თითქოსდა, მას ძალუძს ისე მოექცეს საქართველოს ეკლესიასა და ქართველ ხალხს, როგორც თავად მოესურვება და ამისთვის არავინ მოსთხოვს პასუხს.“- ნათქვამია წერილში.

გიორგი მარგველაშვილი: „ამ საზოგადოებას ბევრად კარგად ესმის გინებით ნათქვამი, ვიდრე მშვიდად ნალაპარაკები“(რეზონანსი)

 გამოცემა ფაბრიკაში გამართულ შეხვედრაზე წერს, რომელიც პრეზიდენტსა და ახალგაზრდებს შორის გაეროს  ახალგაზრდული წარმომადგენლობის ინიციატივით შედგა. გაზეთი აქვეყნებს პრეზიდენტის პასუხს კითხვაზე, რომელიც სკოლებში არსებულ ვითარებას ეხებოდა.

გიორგი მარგველაშვილი: ვინმეს თუ აქვს იმის ილუზია, რომ ძალადობას გააჩერებს მანდატური, მასწავლებელი, პოლიცია და ხელისუფლება, ელემენტარულად არ უნდა, რომ ამ რეალობას შეხედოს... ამ საზოგადოებას ბევრად კარგად ესმის გინებით ნათქვამი, ვიდრე მშვიდად ნალაპარაკები. ა მსაზოგადოებაში არის მიდრეკილება ღრიალის მიმართ, ქალთა ძალადობაზე რომ ვსაუბრობთ ეს ქალები ის დედები არა არიან, რომელთა შვილებიც შმდეგ სკოლებში მიდიან?! დავინახოთ, ვაღიაროთ ეს პრობლემა.

 ნუ ამოვეფარებიტ კლასიკურ განმარტებას, რომ მთავრობამ მიხედოს.“
„სიტი-პარკის „მენეჯმენტი სამართლებრივი ბრძოლის გაგრძელებას სასამართლოსა და საერთაშორისო  არბიტრაჟში გეგმავს ( რეზონანსი)

 ავტ. ანა ვაჩნაძე

თბილისის მერის კახა კალაძის გადაწყვეტილებით „სი-ტი პარკს“ ხელშეკრულება 2018 წლის 10 აპრილს შეუწყდება. კომპანია მერის გადაწყვეტილებას არ ეთანხმება და სამართლებრივი დავის გაგრძელებას ქართულ სასამართლოებსა და საერთაშორისო არბიტრაჟში გეგმავს. „სი-ტი პარკის“ მტკიცებით, ქალაქის მერმა გადაწყვეტილება ისე მიიღო, რომ ხელშეკრულების შეწყვეტასთან დაკავშირებით მათთვის არ უცნობებია და ამავე, დროს მერის 2017 წლის განკარგულება სასამართლოში გასაჩივრებული იყო, თუმცა თბილისის მერის მოადგილე ირაკლი ხმალაძე ამბობს, რომ „სი-ტი პარკის“ საჩივარი საქალაქო სასამართლომ სხვადასხვა მიზეზის გამო არ მიიღო.
 ახალი თაობა

გიორგი კახიანი: „პრეზიდენტობის  ქალ კანდიდატზე არ გვიმსჯელია“ (ახალი თაობა)

ავტ. ნათია ხურცილავა

 ინტერვიუ გიორგი კახიანთან(„ქართული ოცნება“, საპროცედურო კომიტეტის თავმჯდომარე)

 გიორგი კახიანი  ინტერვიუში ვრცლად საუბრობს კონსტიტუციის ახალი  რედაქციის უპირატესობებსა და გამოწვევებზე. ის ამბობს, რომ განხორციელებულმა ცვლილებებმა, ხელისუფლების დანაწილების თვალსაზრისით,  სწორი რეგულაციები მისცა პარლამენტსა და მთავრობას და ეს ცვლილებები    მიმართული იყო პარლამენტის, როგორც მთავრობის  მაკონტროლებელი ორგანოს, გაძლიერებისკენ. რაც შეეხება გამოწვევებს, კახიანის თქმით, საპარლამენტო  რესპუბლიკის უარყოფით მხარედ მიჩნეულია არასტაბილური მთავრობები, რადგან თუკი    მთავრობას ძლიერი საპარლამენტო მხარდაჭერა არ აქვს ხშირად    შემადგენლობის ჩამოყალიბებაც კი ვერ ხერხდება. კახიანი იმედს გამოთქვამს, რომ მსგავსი კრიზისები საქართველოს ნაკლებად დაემუქრება.

გიორგი კახიანი ამბობს, რომ გუნდის შიგნით საპრეზიდენტო  კანდიდატზე არ უმსჯელიათ და არ ყოფილა საუბარი,  მათ შორის,  არც იმაზე, რომ კანდიდატი ქალი იყოს.

ზაალ კასრელიშვილი: „არ დავუშვებთ, რომ საქართველოს ხელისუფლება რუსეთს დაუწვეს“ (ახალი თაობა)

 ავტ. შორენა მარსაგიშვილი

 ინტერვიუ ზაალ კასრელიშვილთან (ანალიტიკოსი)

ზაალ კასრელიშვილი უპრეცედენტო მხარდაჭერად აფასებს აშშ-ს პრეზიდენტის მიერ   ხელმოწერილ საკანონმდებლო აქტს,   რომელიც აფხაზეთსა და სამხრეთ ოსეთსაც ეხება და რომლის თანახმადაც, ვერც ერთი სახელმწიფო ვერ მიიღებს აშშ–ისგან ფინანსურ დახმარებას, რომელიც აღიარებს აფხაზეთისა და სამხრეთ ოსეთის დამოუკიდებლობას და დაამყარებს მათთან დიპლომატიურ ურთიერთობას. ზაალ კასრელიშვილი ამბობს, რომ ამერიკის შეერთებული შტატების  აქტიური პოლიტიკის გამო საქართველოსთან, რაც რუსეთისთვის გაფრთხილება და „ყვითელი ბარათია“ ,  კრემლი იძულებულია დააჩქაროს პროცესები და ცდილობს საქართველო მოლაპარაკების მაგიდასთან დასვას. რესპოდენტის თქმით, მოლაპარაკებებზე  მოსკოვი  ბევრ სახიფათო თემას წამოსწევს, მათ შორის აფხაზეთის რკინიგზის გახსნას. ზაალ კასრელიშვილის  აზრით,  კრემლში იციან რომ  არსებულ ხელისუფლებაზე უკეთესი   მთავრობა მათთვის საქართველოში აღარ იქნება და ამიტომ ჩქარობენ.  ანალიტიკოსი დარწმუნებულია, რომ  არსებული ხელისუფლების შემცვლელი ძალა გაცილებით ანტირუსული იქნება.  რესპოდენტის სიტყვებით, სწორედ რუსეთთან მოლაპარაკებისთვის შუამავლად იყო ჩამოსული თბილისში ბელარუსის პრეზიდენტიც.

 რაც შეეხება მოლაპარაკებებს,  კასრელიშვილის აზრით, მიუხედავად იმისა რომ გვაიძულეს მოლაპარაკების მაგიდასთან დაჯდომა, საქართველოს შეუძლია კრემლთან კარგად „ივაჭროს, მაგრამ თუ თუკი საქართველო გადაწყვეტს  რუსეთს „დაუწვეს“ საქართველოში შეუქცევადი პოლიტიკური პროცესები დაიწყება. პოლიტოლოგი  გამორიცხავს საქართველოს საგარეო კურსის ცვლილებას. ის ამბობს, რომ „დასავლეთი ამას  არ დაუშვებს“.

პეტრე მამრაძე: „რუსეთთან დიალოგი აუცილებელია“ (ახალი თაობა)

ავტ. გულიკო ბალაძე

ინტერვიუ პეტრე მამრაძესთან

პეტრე მამრაძე რუსეთში  საპრეზიდენტო არჩევნების შედეგებს აფასებს და ამბობს, რომ  პუტინის პრეზიდენტობა განსაკუთრებით სახიფათო იქნება მისი სამეზობლოსთვის. რესპოდენტი დარწმუნებულია, რომ საქართველოსთვის რუსეთთან დიალოგი აუცილებელია. მამრაძე  ამბობს, რომ პრემიერის მიმართვა  რუსეთის ხელისუფლებისადმი „უაღრესად დროული“ და   სწორი იყო.

„არჩილს უთხოვია  სასაფლაოზე ავიდეთ ბიჭებს მოვესიყვარულებიო. ასულა ტელეფონის შუქზე დაუვლია საფლავები“ (ახალი თაობა)

ავტ. შორენა მარსაგიშვილი

 გამოცემა არჩილ ტატუნაშვილის დაკრძალვის დეტალებზე წერს და  სტატიას ლაშა ბერულავას მიერ,  სოციალურ ქსელში გამოქვეყნებული გარდაცვლილი სამხედროს ბიძის სიტყვებით ასრულებს. ტატუნაშვილის ახლობელი ამბობს, რომ თებერვლის ბოლოს, არჩილ ტატუნაშვილი მუხათგვერდის სასაფლაოზე გარდაცვლილი  მებრძოლების საფლავების მოსანახულებლად ავიდა.

 „გაბუნიას თავს კიკინიანი ბიჭი დაესხა. სად  გინახავთ კიკინიანი მარშელი“ (ახალი თაობა)

ავტ. ნონა ცაბაძე

 ინტერვიუ სანდრო ბრეგაძესთან („ქართული მარში“)

 სანდრო ბრეგაძე უარყოფს გამოცემის ინფორმაციას,    რომ  გამოძიებას „ქართული მარშის“ დამფინანსებლების შესახებ მიაწოდა ინფორმაცია. ბრეგაძის თქმით,  დაკითხვაზე მან საკუთარი თანაგუნდელების უდანაშაულობაზე ისაუბრა. რესპოდენტის მტკიცებით, „ქართული მარშის“ დასჯა რამდენიმე საელჩომ მოითხოვა და სწორედ ამიტომ დააკავეს  მარშის წევრები. ბრეგაძე იმეორებს, რომ გაბუნიას „ღერი თმა“ არ ჩამოვარდნია თავიდან, მის მანქანას კი ვიღაც „კიკინიანი“ ბიჭი  აწვებოდა, რომელიც „მარშელი“,  ვარცხნილობიდან გამომდინარე, ვერ იქნებოდა და სავარაუდოდ, ბასიშვილის ზონდერ-დაჯგუფების წევრი იყო.

 ზაზა სარალიძე: „ჩემი შვილი მისმა მეგობრებმა გაყიდეს, მინიმუმ, ორი მკვლელი ახლა ქუჩაში დადის“ (ახალი თაობა)

 51-ე სკოლის მოკლული მოსწავლის  დავით სარალიძის მამა ზაზა  სარალიძე ამბობს, რომ  არასრულწლოვანი მოწმეების მიერ, მოსამართლისთვის დამალული ფაქტების გამო, მისი შვილის რეალური მკვლელები დაუსჯელები დარჩებიან.  გამოცემის ცნობით, დაზარალებულმა საკუთარი გამოძიებით დაადგინა რომ მკვლელობაში კიდევ ორი ადამიანი მონაწილეობდა, რომელთაგან ერთი არასრულწლოვანია. ზაზა სარალიძე ჟურნალისტს უდასტურებს, რომ  ერთერთი სავარაუდო მკვლელი დანაშაულის დაფარვაში  ბრალდებული თენგიზ კალანდიას შვილია.

